
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​թյունը Հա​յաս​տանի Հանրա​պետու​թյան Ազ​գա​յին ժողովի պատգամավորներ Սամվել Բալասանյանի և Վահագն Մախսուդյանի` օրենսդրական նախաձեռնության կար​գով ներկայացրած «Գյուղատնտեսության զարգացման մասին», «Գյուղացիական (ֆերմերային) տնտեսությունների մասին» և «Մասնավոր օժանդակ տնտեսությունների մասին» Հայաստանի Հանրապետության օրենքների նախագծերի փա​թե​թի վե​րա​բերյալ:

I.  «Գյուղատնտեսության զարգացման մասին» Հայաստանի Հանրապետության օրենքի նախագծի վերաբերյալ

1. Նախագծով նախատեսվում է գյուղատնտեսական ապրանքարտադրողների նկատմամբ հատուկ (բարենպաստ) հարկային քաղաքականության կիրառում: Այդ կապակցությամբ հայտնում ենք, որ Հայաստանի Հանրապետության գործող օրենսդրությամբ գյուղատնտե​սու​թյան ոլորտում արդեն իսկ սահմանված են հետևյալ հարկային արտո​նութ​յունները. 

1) «Շահութահարկի մասին» Հայաստանի Հանրապետության օրենքով շահութահարկի վճա​րու​մից ազատ​վում են գյու​ղա​​տնտե​սական արտադրանքի ար​տա​դրու​թ​յամբ զբաղ​​​ված հարկա​տու​նե​րը` իրենց կողմից գյուղա​տնտե​սական արտադրանքի իրա​ցու​մից ստաց​​​ված եկամտի, ինչպես նաև հիմ​նական միջոցների և այլ ակտիվների իրա​ցու​մից ստաց​ված և այլ եկամուտների մասով, եթե վեր​​ջիններիս տեսա​կա​րար կշիռը հա​մախառն եկամտի մեջ չի գերազանցում տասը տոկոսը,

2) «Եկամտահարկի մասին» Հայաստանի Հանրապետության օրենքով, հարկվող եկամուտը որո​​շելիս, գյու​ղա​տնտե​սա​կան արտա​դրությամբ զբաղված հարկատուների մոտ համախառն եկա​մու​տը նվազեցվում է գյու​​ղա​տնտե​​սական արտադրանքի իրացումից ստա​ցված եկա​մտի չափով, ինչ​պես նաև այլ գոր​ծու​նեու​​թյունից ստացված եկամուտների չափ​ով, եթե վեր​ջի​նիս տեսակարար կշի​ռը գյու​ղա​տնտե​սական և այլ գործունեությունից ստաց​ված եկամտի մեջ չի գերազանցում տասը տո​կոսը,

3) հաշվի առնելով այն հանգամանքը, որ գյուղացիական տնտեսությունները հիմ​նա​կա​նում փոքր և միջին տնտեսություններ են, հայտնում ենք, որ «Ավե​լացված արժե​քի հարկի» մասին Հայաստանի Հանրապետության օրենքով, այն ֆիզիկական կամ իրա​վա​բա​նա​կան անձինք, որոնց կող​մից նախորդ օրացուցային տարում իրականացված` ԱԱՀ-ով հարկվող գոր​ծար​քների հարկ​վող շրջա​նա​ռությունը չի գերազանցել 58,35 միլիոն դրամը, տվյալ օրա​ցուցային տա​րում ավե​լաց​ված արժե​քի հարկ վճարող են համարվում այդ գործարքների հարկվող շրջա​նա​ռու​թյունը 58,35 միլիոն դրամը գերազանցելու պահից` 58,35 միլիոն դրամը գերազանցող մասի համար, 


4) Հայաստանի Հան​րա​պետության մաքսային օրենսգրքի 102-րդ հոդ​վա​ծով և «Կազ​մա​կեր​պու​​​թյու​ն​ների և անհատ ձեռնարկատերերի կողմից ներ​մուծ​վող, մաքսատուրքի 0 տո​կոս դրույ​քա​չափ ունեցող և ակցիզային հարկով հարկման ոչ ենթակա այն ապ​րանքների ցանկը հաս​տատելու մասին, որոնցից ավելացված ար​ժե​քի հար​կը մաքսային մարմինների կողմից չի հաշ​վարկ​վում և գանձվում» Հա​յաս​տա​​նի Հանրապետության օրենքով հաստատված ցանկի համաձայն գյու​​ղա​տն​տե​​սու​թյան զարգացման նպատակով Հայաստանի Հան​րա​պե​տու​​թյուն ներմուծվող ապ​րան​ք​ներն ազատ​ված են մաքսատուրքից և ավելացված արժեքի հարկից: Նշված օրենքների դրույթ​ների հա​մա​ձայն ավելացված արժեքի հարկի և մաք​սա​տուրքի վճարումից ներմուծման ժամա​նակ ազատված են սերմացուների, հա​​տիկաբույսերի և այլ գյուղատնտեսական ապրանք​նե​րի ներմուծումը: Ավելին, նշված օրենքով հաս​տատ​ված ցանկը 2008 թվականի մայիսի 20-ի ՀՕ-42-Ն օրենքով հա​մալրվել է նոր ապ​րան​քատեսակներով: Մասնավորապես, խոսքը վերա​բե​րում է տոհ​մային կեն​դա​նի​նե​րին, որոնց ներմուծումն ազա​տվել է նաեւ ավելացված արժեքի հարկի վճարումից:       


Ինչ վերաբերում է գյուղացիական տնտեսությունների ներդրումային գործընթացի խթան​​մանը, ապա հայտնում ենք, որ 2009 թվականի մարտի 19-ի` «Ավելացված ար​ժեքի հար​կի մա​սին» Հա​​​​​​​յաս​​​տանի Հան​​րա​​պետության օրենքում փո​փո​խու​թյուն​ներ և լրա​ցում​ներ կա​տա​րելու մա​​​​​​սին» Հա​​​​յաս​տանի Հան​րապետության օրեն​քի ընդունմամբ (ՀՕ-65-Ն), նշված օրենքի 61–րդ հոդ​​​​վա​​ծով նա​​​խա​տես​վել են ներդրումների խրախուսմանը նպաստող ար​տո​​​​նու​թյուն​ներ, ին​​չի հա​մա​ձայն Հա​յաս​​​տա​նի Հանրապետության կառավարության որոշ​մամբ ըն​տր​ված կազ​​մա​կերպու​թյուն​ների և ան​հատ ձեռնարկատերերի կողմից ներ​դրու​մային ծրա​​գրե​​ր​ի շր​​ջա​նակներում, 300 մլն դրամը գե​րա​զան​ցող արժեքով ապ​րանք​​ների ներ​մուծ​​ման դեպ​քում սահ​ման​ված կարգով մաք​սա​յին մար​մին​նե​րի կող​մից հաշ​վարկված ԱԱՀ-ի գու​մար​նե​​​րի վճարման ժամկետը կարող է հե​​տա​ձգ​վել երեք տա​րի ժամ​​կե​տով:


Այդ կապակցությամբ անհրաժեշտ է նախագծերի փաթեթից հանել գյուղատնտեսության ոլորտին նոր հարկային և մաքսային արտոնությունների տրամադրում նախատեսող դրույթները:

2. Հայաստանի Հանրապետության կառավարությունը, հաշվի առնելով գյուղատնտեսության ոլորտի ռազմավարական նշանակությունն երկրի սո​ցի​ալ-տնտեսական զարգացման, գյուղական բնակչության կենսամակարդակի բարձրացման, սահ​մա​նա​մերձ գոտում բնակավայրերի ամ​րա​պնդման, երկրի պարենային անվտանգության և պարենային ան​կախության (ինքնաբավության) հար​​ցերում, գտնում է, որ գյուղատնտեսության և գյուղի զարգացման պետական քաղա​քա​կա​նու​թյան սկզբունքները, նպա​տակները, ուղղությունները, ինչպես նաև սննդամթերքի (գյու​ղատնտե​սա​կան մթերքի և դրանց վերա​մշա​կու​մից կամ մշակումից ստացված արտադրատեսակների) ար​տադ​րու​թյան, ներմուծման, արտահան​ման, շուկայահանման և այլ գործառնությունների ընթացքում ծա​գող իրավա​հարա​բերությունների օրենքով կարգավորումը և դրանց հիման վրա օրենսդրական ակտերի ընդունումն ան​հրա​ժեշ​տություն է:

Այդ նպատակով, 2010 թվականի նոյեմբերի 4-ին Հա​յաս​տանի Հանրապետության կա​ռա​վա​րու​թյան N 1476-Ն որոշմամբ հաստատվել է Հա​յաս​տանի Հանրապետության գյուղի և գյու​ղա​տնտեսության 2010-2020 թվականների կայուն զար​գաց​ման ռազմավարությունը և Հայաստանի Հան​րապետության գյուղի և գյուղատնտեսության 2010-2020 թվականների կայուն զարգացման ռազ​մա​վարության կատարումն ապահովող միջոցա​ռում​նե​րի ցանկը: Վերոնշյալ որոշմամբ սահմանվում են առաջիկա 10 տարիների համար  գյուղատնտե​սու​թյան և գյուղի զարգացմանն ուղղված պե​տա​կան քաղաքականության հիմնական ուղղությունները, որ​տեղ սակայն ներառված չեն «Գյուղա​տնտե​սության զարգացման մասին» Հայաստանի Հանրապետության օրենքի նախագծի 6-րդ հոդ​վածի 10-րդ և 17-րդ հոդվածի 2-րդ և 3-րդ կետերով նախատեսված գյու​ղա​տնտեսական ար​տադ​րանքի, հումքի և սննդամթերքի շուկայում գնումային կամ ապրանքային մի​ջա​մտությունների մի​ջո​ցով գների կանոնակարգումը: Մյուս կողմից, դեմպինգային քաղաքակա​նու​թյան որդեգրումը ագ​րա​րային ոլորտում, առանց տնտեսական արդյունավետության լուրջ գնա​հատ​ման և ազատ գնա​գո​յաց​ման մեխանիզմների հետ գնումային կամ ապրանքային միջամ​տ​ու​թյուն​ների առավելությունների հա​մեմատական հիմնավորման, ընդունելի չէ:
3. Նախագիծը պարունակում է դրույթներ գյուղատնտեսական կոոպերատիվի և գյուղա​տնտե​​սական ապրանքարտադրողների միությունների մասին: Նկատի ունենալով, որ Հայաստանի Հան​րապետության քաղաքացիական օրենսգիրքն արդեն իսկ սահ​մանում է իրավաբանական ան​ձանց բոլոր կազմակերպական-իրավական ձևերը և հստակ կար​գա​վորում դրանց ստեղծման, գոր​ծու​նեության հետ կապված և այլ հարաբերություններ, ներ​կայացված նախագծով նորից այդ հա​րա​բե​րությունները կարգավորելը գտնում ենք ոչ նպա​տա​կա​հարմար: 

4. Նախագծի առանձին հոդվածների հետ կապված.

1) 2-րդ հոդվածի կապակցությամբ հայտնում ենք, որ Հայաստանի Հանրապետության Սահ​մա​նադրությամբ գյուղատնտեսության զարգացման ոլորտի հարաբերությունների իրավական կար​գա​վորում նախատեսված չէ:

Նույն դիտողությունը վերաբերում է նաև «Մասնավոր օժանդակ տնտեսությունների մասին» Հայաստանի Հանրապետության օրենքի նախագծի 1-ին հոդվածին:

2) 3-րդ հոդվածի`


ա. 1-ին մասով նախատեսվում է, որ գյուղատնտեսական ապրանքարտադրող են հա​մար​վում այն կազմակերպությունները, անհատ ձեռնարկատերերը, որոնք արտադրում են գյու​ղա​տն​տե​սա​կան ապրանքներ, իրականացնում դրանց նախնական կամ դրան հաջորդող վերամշակում և իրա​​կանացնում այդ ապրանքների իրացումն, այն պայմանով, որ գյուղատնտեսական ապրանք​ար​տադ​րողների ընդհանուր եկամտում` արտադրած ապրանքի վաճառքից ստացած եկամտի մաս​նա​բա​ժինը պետք է կազմի ոչ պակաս քան հիսուն տոկոս ամբողջ օրացուցային տարվա ընթացքում:

Նկատի ունենալով, որ նախագիծը տարածվելու է նաև քաղաքացիների վրա, իսկ քաղա​քա​ցի​ները ֆինանսական հաշվետվություն չեն ներկայացնում (այսինքն` հաշվապահական հաշվառում չեն վա​րում), պարզ չէ, թե ինչպես է որոշվելու քաղաքացիների կողմից արտադրած ապրանքի վա​ճառքից ստացած եկամտի մասնաբաժինը,

բ. 2-րդ մասի` 1-ին կետում պարզ չէ, թե ինչ «Անձնական օժանդակ տնտեսության մասին» Հա​յաս​տանի Հանրապետության օրենքի մասին է խոսքը գնում: Եթե խոսքը վերաբերում է  «Մաս​նա​վոր օժանդակ տնտեսությունների մասին» Հայաստանի Հանրապետության օրենքի նախագծին, ապա առաջարկում ենք համապատասխանաբար խմբագրել նշված կետը,

գ. 3-րդ մասի դրույթներն արդեն իսկ կարգավորված են Հայաստանի Հանրապետության քա​ղա​քացիական օրենսգրքով: 
3) Նախագծի 3-րդ և 4-րդ հոդվածներն առաջարկում ենք միավորել և ներ​կայացնել մեկ հոդվածով, որպես օրենքի հիմնական հասկացություններ` սահմանելով «գյուղա​տնտե​սական արտադրություն», «գյուղատնտեսական արտադրության համար անբարենպաստ տարածքներ», «գյուղական զարգացում», «գյուղատնտեսական մթերքի մշակում», «արտահանման խրախուսում», «գյուղատնտեսական ապրանքարտադրողներ» հասկացությունները,

4) 5-րդ հոդվածը, ելնելով պետական ագրարային քաղաքականության նպատակների, սկզբունքների և ուղղությունների հստակ տարանջատման անհրաժեշտությունից, վերախմբագրման կարիք ունի,


5) 7-րդ հոդվածի`

ա. 1-ին մասով ներկայացված գյուղատնտեսության զարգացման ոլորտում պետական աջակ​ցու​թյան 12 հիմնական ուղղություններից հետագա առանձին հոդվածներով անդրադարձ է կա​տար​վել միայն 3 միջոցառումների (1-ին, 2-րդ և 9-րդ միջոցառումներ, համա​պա​տաս​խա​նա​բար` 14-րդ,   15-րդ և 16-րդ հոդվածներ),  

բ. 2-րդ կետի 2-րդ պարբերությամբ նշվել է, որ հաջորդ ֆինանսական տարում գյու​ղատնտեսության զարգացման համար նախատեսված գումարները պետական տարածքային կա​ռավարման մարմիններին տրամադրվում են սուբսիդիաների տեսքով: Անհասկանալի է սուբսի​դի​ա​ները պետական տարածքային կառավարման մարմիններին տրամադրելու հանգամանքը, քանի որ կան առանձին ծրագրեր (մասնավորապես` ցորենի և գարու սերմնաբուծության զարգացման ծրա​գիր, բույսերի պաշտպանության միջոցառումներ, գյուղատնտեսական կենդանիների արհեստական սեր​մնավորման միջոցառումներ և այլն), որոնք հանրապետության մասշտաբով իրականացվում են կենտ​րոնացված կարգով: Բացի դրանից, այսօր պետական բյուջեից ֆինանսավորումը, որպես կանոն, իրականացվում է Հայաստանի Հանրապետության կառավարության կողմից հաստատված ծրագրերի հիման վրա` համապատասխան պետական կառավարման մարմնի միջոցով: Ֆինանսավորման սկզբունքի փոփոխությունը, ինչպես նաև գյու​ղա​տնտեսության ոլորտին տրամադրվող գումարների ամբողջությամբ սուբսիդիաների տեսքով տրա​մադրումը գտնում ենք ոչ նպատակահարմար,

6) 8-րդ հոդվածով նախատեսվում է գյուղատնտեսության զարգացման և գյուղատնտեսական ար​տադրանքի, հումքի ու սննդամթերքի շուկայի կարգավորման պետական ծրագրի (այսուհետ` Պե​տա​կան ծրագիր) մշակումը յուրաքանչյուր հինգ օրացուցային տարիների համար, որում պետք է սահ​մանվեն գյուղատնտեսական զարգացման և գյուղատնտեսական շուկայի կարգավորման նպա​տակ​ներն ու հիմնական ուղղությունները, միջնաժամկետ ժամանակահատվածում նախատեսված մի​ջոցառումների իրականացման մեխանիզմները և գործունեության ֆինանսական ապահովումը: Մինչդեռ «Բուջետային համակարգի մասին» Հայաստանի Հանրապետության օրենքի 151–ին հոդ​վա​ծի համաձայն ՄԺԾԾ-ն ծրագրավորվում է 3 տարիների համար: Ընդ որում, նախագծի 10-րդ հոդ​վա​ծում (2-րդ և 3-րդ կետեր) նախատեսված Պետական ծրագրում ըստ տարիների սահմանված ֆի​նան​սավորման չափը նվազման առումով անփոփոխ թողնելու առաջարկությունը ընդունելի չէ, քանի որ ՄԺԾԾ գործընթացի շրջանակներում եռամյա ծրագրերի ֆինանսավորման չափերը յուրա​քան​չ​յուր տարի անհրաժեշտության դեպքում կարող են ենթարկվել փոփոխման (նաև նվազման մի​տու​մով):


Միաժամանակ 8-րդ հոդվածի 2-րդ մասից առաջարկում ենք հանել «ձեռնարկություններ» բառը, քանի որ Հայաստանի Հանրապետության քաղաքացիական օրենսդրությամբ նման հասկա​ցու​թյուն նախատեսված չէ:


7) 14-րդ հոդվածի 2-րդ կետում հստակեցման կարիք ունի, թե գյուղատնտեսական ապ​րանք​ար​տադրողների վարկավորման պետական աջակցության շրջանակներում պետական բյուջեից տա​րած​քային կառավարման մարմիններին տրամադրվող սուբսիդիաներն ինչ նպատակի են ծա​ռա​յելու` ծախսերի փոխհատուցմանը, թե տոկոսների վճարմանը:


8) 15-րդ հոդվածում անընդունելի է գյուղատնտեսական ապրանքարտադրողներին բյուջե​տա​յին միջոցների հաշվին ոչ պակաս քան ապահովագրության պայմանագրով վճարված ապահո​վա​գրական վճարի 50 տոկոսի չափով սուբսիդիաների տրամադրման նախատեսումը: Բացի դրանից հակասություն կա նա​խա​գծի 15-րդ և 7-րդ հոդվածների միջև: Մասնավորապես, նախագծի 7-րդ հոդվածում արդեն իսկ բազմակողմանիորեն ներկայացվել են պետական աջակցության տար​բեր ուղղությունները, որտեղ սուբսիդավորման մասին խոսք չկա,
9) 17-րդ հոդ​վածից պարզ չէ, թե ինչ պետական գնումային միջամտության և ապրանքային միջամտության մա​սին է խոսքը և ինչ կարգով այն պետք է իրականացվի,

10) 20-րդ հոդվածի 4-րդ կետի 7-րդ ենթակետում պետական լիազոր մարմնի պաշտոնական ին​տերնետային կայքում տեղադրվող տեղեկատվության շարքում ներակայացվել է նաև պետական գնում​ային և ապրանքային միջամտությունների նպատակով պետական ներդրումային ֆոնդի տա​րե​վերջյան վիճակի մասին տեղեկատվությունը, սակայն անհասկանալի է, թե ինչ է իրենից ներ​կա​յաց​նում պետական ներդրումային ֆոնդը և ինչ միջոցների հաշվին է ձևավորվում այն,
11) 21-րդ հոդվածի`

ա. 1-ին մասի դրույթները չեն բխում «Իրավական ակտերի մասին» Հայաս​տա​նի Հան​րա​պե​տու​թյան օրենքի 46-րդ հոդվածի 2-րդ մասի պահանջներից,
​բ. 2-րդ մասը հակասում է Հայաստանի Հանրապետության Սահմանադրության 5-րդ հոդ​վա​ծով ամրագրված օրենսդիր, գործադիր և դատական իշխանությունների բաժանման և հա​վա​սա​րա​կշռման սկզբունքին, ինչպես նաև «իրավական ակտերի մասին» Հայաստանի Հանրապետության օրեն​քի 27.1-ին և «Ազգային ժողովի կանոնակարգ» Հա​յաստանի Հանրապետության օրենքի 47-րդ հոդ​վածների պահանջներին,
5. Նախագծում օգտագործվում են որոշ եզրույթներ, որոնք հստակեցման (փոփոխման) կա​րիք ունեն: Օրինակ` ցանկալի է «բազմամյա տնկիները», «հողի պտղաբերությունը», «էլիտար սերմ​նա​բուծությանը» բառերը համապատասխանաբար փոխարինել «բազմամյա տնկարկներ», «հողի բեր​րիու​թյունը», «էլիտային սերմնաբուծություն» բառերով:

6. Նախագծում մեծ տեղ է հատկացված «գնումային միջամտությանը», նկատի ունենալով սննդամթերքի շուկայում գների անհիմն աճի վրա պետության ներգործությունը: Սակայն նշենք, որ ինտեր​վենցիոն (կարգավորիչ) միջամտության համար անհրաժեշտ է ունենալ նյութական (ֆինան​սական) համապատասխան պահուստներ, ինչը ներկայիս դրությամբ այնքան էլ իրատեսական չէ:

II. «Գյուղացիական (ֆերմերային) տնտեսությունների մասին» Հայաստանի Հանրապետության օրենքի նախագծի վերաբերյալ

1. Նախագծի վերաբերյալ հայտնում ենք, որ Հայաստանի Հանրապետության քաղաքա​ցիա​կան օրենսգրքի 26-րդ հոդվածն արդեն իսկ ամրագրում է քաղաքացու` ձեռնարկատիրական գոր​ծու​նե​ություն իրականացնելու համար տնտեսական ընկերություններ ստեղծելու կամ դրանց մաս​նա​կիցը լինելու իրավունքը: Մասնավորապես` քաղաքացին, որպես անհատ ձեռնարկատեր գրանց​վե​լու պահից, իրավունք ունի, առանց իրավաբանական անձ կազմավորելու, զբաղվել ձեռնար​կա​տի​րական գործունեությամբ: 

Նույնը վերաբերում է «Մասնավոր օժանդակ տնտեսությունների մասին» Հայաստանի Հան​րա​պետության օրենքին:
Միաժամանակ, Հայաստանի Հանրապետության քաղաքացիական օրենսգրքով կար​գա​վոր​վում են նաև բոլոր պայ​մանագրային հարաբերությունները: 

2. Նախագծով սահմանվում են Հայաստանի Հանրապետության հողային օրենսգրքի կար​գա​վոր​ման առարկան հանդիսացող հարաբերություններ (ֆերմերային տնտեսություն ստեղծելու նպա​տա​կով գյու​ղատնտեսական նշանակության հողերից հողամասերի տրամադրում և ձեռք բերում):

 
3. 1-ին հոդվածի 4-րդ մասի և ամբողջ տեքստի կապակցությամբ հայտնում ենք, որ Հա​յաս​տանի Հան​րա​պե​տության քաղաքացիական օրենսգիրքը նախատեսում է ոչ թե «կոմերցիոն», այլ «առևտրային կազ​մակերպություններ» հասկացությունը:


4. 3-րդ հոդվածի 2-րդ մասի 1-ին կետը չի բխում Հայաստանի Հանրապետության քաղաքա​ցի​ա​կան օրենսգրքի 24-րդ հոդվածի պահանջներից, որոնցով սահմանվում են քաղաքացու գոր​ծու​նա​կու​թյունը ծագելու տարիքի հետ կապված հարաբերությունները:

5. 9-րդ հոդվածի 1-ին մասով ամրագրված «ֆերմերային տնտեսության կազմից անդամ​նե​րից մեկի դուրս գալու դեպքում տնտեսության հողամասերը և արտադրության միջոցները բա​ժան​ման ենթակա չեն», իսկ երկրորդ մասով` «ֆերմերային տնտեսության կազմից դուրս եկած անձը իրա​վունք ունի ստանալու դրամական փոխհատուցում» դրույթները պարզաբանման և հստա​կեց​ման կարիք ունեն: 

6. 12-րդ հոդվածի 3-րդ մասի վերաբերյալ հայտնում ենք, որ պետական իշխանության գոր​ծա​դիր մարմինը չի կարող ցուցում տալ տեղական ինքնակառավարման մարմնին :
7. 14-րդ հոդվածի 1-ին մասում հղում է կատարվում 3-րդ հոդվածի 2-րդ մասով սահմանված կարգին, սակայն 3-րդ հոդվածի 2-րդ մասով կարգ չի սահմանվում:

8. 19-րդ հոդվածի 3-րդ մասում թվարկված բեռների մեջ կարող է ներառվել ցանկացած տեսակի բեռ: 

9. 23-րդ հոդվածով նախատեսված օրենքը ուժի մեջ մտնելու ժամկետը չի համա​պա​տաս​խա​նում «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մա​սի պահանջներին:


Նույն դիտողությունը վերաբերում է նաև «Մասնավոր օժանդակ տնտեսությունների մասին» Հա​յաստանի Հանրապետության օրենքի նախագծին:

III. «Մասնավոր օժանդակ տնտեսությունների մասին» Հայաստանի Հանրապետության օրենքի նախագծի վերաբերյալ
Նախագծի 2-րդ հոդվածի 1-ին և 2-րդ մասերով սահմանվում է, որ մասնավոր օժանդակ տնտե​սությունը դա գյուղատնտեսական ապրանքի արտադրության և վերամշակման ձեռնար​կա​տի​րա​կան չհամարվող գործունեություն է, սակայն, ըստ էության, այն փաստացի ձեռնարկատիրական է: 

Նախագծերի փաթեթն ենթադրում է պետական աջակցության ձևերի և ծավալների ընդլայնում, մինչդեռ համապատասխան միջոցների բացակայության դեպքում նախագծով նախատեսված միջոցա​ռում​​ները կարող են մնալ առանց ֆինանսավորման:
Ներկայացրած օրենքների նախագծերի դրույթները մոտարկված են ՌԴ-ի օրենսդրության դրույթներից` հաշվի չառնելով Հայաստանի Հանրապետության գյուղատնտեսության առան​ձ​նա​հատ​​​կությունները, մաս​նա​վորապես, հողի` որպես գյուղատնտեսական ռեսուրսի շատ սահ​մա​նա​փակ լինելը:

Ելնելով շարադրվածից` Հայաստանի Հանրապետության կառավարությունը դեմ է ներ​կա​​յացված տեսքով օրենք​ների նախագծերի փաթեթի ընդունմանը: Միաժամանակ, նկատի ունենալով այն հանգամանքը, որ «Գյուղատնտեսության մասին» ՀՀ օրենքի նա​խագծի մշակումը ներառված է «Հայաստանի Հանրապետության կառա​վա​րու​թյան 2011 թվա​կա​նի գործունեության ծրագրի կատարումն ապահովող միջոցառումների ցան​կ»-ում, նախագծերի փա​թե​​​թի հեղինակներին առա​ջարկում ենք համագործակցել Հայաստանի Հանրապետության կառավարության հետ, օրենքների նախագծերի կարգավորման առարկայի և իրա​վա​հա​րա​​բերությունների շրջանակի ճշտգրտման հարցում, ինչպես նաև Հայաստանի Հանրապետության գյուղատնտեսության նախա​րա​րու​թյան հետ համատեղ կազմակերպել քննարկումներ Հայաստանի Հան​​րապետության գյուղի և գյու​ղա​տնտե​սու​թյան 2010-2020 թվականների կայուն զարգացման ռազ​մա​վարության և Հայաստանի Հան​րա​պե​տու​թյան գյուղի և գյուղատնտեսության 2010-2020 թվա​կան​նե​​րի կայուն զարգացման ռազմավարության կա​տարումն ապահովող միջոցառումների հա​մա​տեքստում:

Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​տա​​նի Հան​​​​րա​պետության Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րապետության գյուղատնտեսության  նախարար Սերգո Կարապետյանը:

Ներկայացնում ենք օրենքների նախագծերի փաթեթի ընդունման դեպքում ընդունումից հետո դրանց կատարումն ապահովող կառավարության որոշումների կամ այլ ակտերի ցանկը և ժամանակցույցը` 


«Գյուղատնտեսության զարգացման մասին» Հայաստանի Հանրապետության օրենքի նախագծի `

3-րդ հոդվածի 1-ին մաս` ՀՀ կառավարության որոշում, 2 ամիս,

7-րդ հոդվածի 3-րդ մաս` ՀՀ կառավարության որոշում, 5 ամիս,

8-րդ հոդվածի 3-րդ մաս` ՀՀ կառավարության որոշում, 4 ամիս,

9-րդ հոդվածի 3-րդ մաս` ՀՀ կառավարության որոշում, ՀՀ գյուղատնտեսության նա​խա​րարի հրաման (կազմը հաստատելու մասին), 3 ամիս, 

14-րդ հոդվածի 3-րդ մաս` ՀՀ կառավարության որոշում, 3 ամիս,

15-րդ հոդվածի 4-րդ մաս` ՀՀ կառավարության որոշում, 7 ամիս,

17-րդ հոդվածի 4-րդ, 5-րդ, 7-րդ և 8-րդ մասեր` ՀՀ կառավարության որոշում​ներ, ՀՀ գյուղատնտեսության նախարարի հրաման (5-րդ մասի կատարման կապակ​ցու​թյամբ) մինչև 6 ամիս,

20-րդ հոդվածի 1-ին մաս` ՀՀ կառավարության որոշում, 6 ամիս,
«Գյուղատնտեսական (ֆերմերային) տնտեսությունների մասին» Հայաստանի Հանրապետության օրենքի նախագծի`

4-րդ հոդվածի 3-րդ մասի 2-րդ կետ` ՀՀ կառավարության որոշում, 4 ամիս,
«Մասնավոր օժանդակ տնտեսությունների մասին» Հայաստանի Հանրապետության օրենքի նախագծի`

4-րդ հոդվածի 4-րդ մաս` ՀՀ կառավարության որոշում, 4 ամիս,

8-րդ հոդվածի 2-րդ մաս` ՀՀ կառավարության որոշում, 4 ամիս :
Կից ներ​կա​յաց​վող փաստաթղթերում տրվում է օրենքների նախագծերի կարգավոր​ման ազդե​ցու​թյան գնահատականը:

    Հարգանքով`

                          ՏԻԳՐԱՆ ՍԱՐԳՍՅԱՆ

	Ի պատասխան Ձեր 

	_____________________N___________________


ՀՀ կառավարության 

աշխատակազմի ղեկավար
պարոն Դ. Սարգսյանին

Ի կատարումն ՀՀ վարչապետի 2011 թվականի 

հունվարի 17-ի N 02/10.1/298-11 հանձնարարականի

Հարգելի պարոն Սարգսյան,

ՀՀ Ազգային Ժողովի պատգամավորներ Ս.Բալասանյանի և Վ.Մախսուդյանի կողմից օրենսդրական նախաձեռնության կարգով մշակված <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> Հայաստանի Հանրապետության օրենքների նա​խագծերի փաթեթի ազդեցության գնահատականը 2011 թվականի հունվարի 24-ի դրու​թյամբ ներկայացվել է ՀՀ արդարադատության, ՀՀ էկոնոմիկայի, ՀՀ ֆինանսների և ՀՀ աշխատանքի և սոցիալական հարցերի նախարարությունների կողմից (կցվում է):

Միաժամանակ հայտնում եմ, որ վերը նշված օրենքների նախագծերի փաթեթի վերաբերյալ ամփոփ եզրակացությունը ներկայացվել է ՀՀ գյուղատնտեսության նախարարի 2010 թվականի դեկտեմբերի 29-իN ԳԱ/02.2/6219-10 գրությամբ:

Հարգանքով`                                                                               Ս. Կարապետյան
Գյուղատնտեսության և գյուղի սոցիալական

զարգացման ծրագրավորման վարչություն

                      56-12-35

    № 

ՙ       ՚ ____________  201   թ.

ՀՀ գյուղատնտեսության նախարար
     պարոն Ս. Կարապետյանին 

Հարգելի պարոն Կարապետյան

Ի կատարումն ՀՀ վարչապետի 17.01.2011թ N 02/10.1/298-11 հանձնարարականի, ներկայացնում եմ  ԱԺ պատգամավորներ Ս.Բալասանյանի և Վ. Մախսուդյանի կողմից ներկայացված “Գյուղատնտեսության զարգացման մասին”, “Գյուղացիական տնտեսությունների մասին” և “Մասնավոր օժանդակ տնտեսությունների մասին” ՀՀ օրենքների նախագծերի փաթեթի բնապահպանության բնագավառում կարգավորման ազդեցության գնահատման մասին եզրակացությունը: 

Առդիր` 2 թերթ:

Հարգանքով՝                                                                                           Ա. Հարությունյան
Ա.Հարությունյան
56-75-35
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
ԱԺ պատգամավորներ Ս.Բալասանյանի և Վ. Մախսուդյանի կողմից ներկայացված “Գյուղատնտեսության զարգացման մասին”, “Գյուղացիական տնտեսությունների մասին” և “Մասնավոր օժանդակ տնտեսությունների մասին” ՀՀ օրենքների նախագծերի փաթեթի  բնապահպանության բնագավառում  կարգավորման
ԱԺ պատգամավորներ Ս.Բալասանյանի և Վ. Մախսուդյանի կողմից ներկայացված` 

1.“Գյուղատնտեսության զարգացման մասին”, ՀՀ օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, բուuական և կենդանական աշխարհի վրա  կարող են առաջանալ բացասական հետևանքներ.

1) Հոդված 9-ով նախատեսվող ծրագրերը և ենթածրագրերն ենթակա են բնապահպանական փորձաքննության” համաձայն “Շրջակա միջավայրի վրա ազդեցության  մասին” ՀՀ օրենքի:

2) Հոդված 16-ով նախատեսվող “հողի հարստացման և բերքատվության բարձրացման համար խթանող միջոցների, պարարտանյութերի, թունաքիմիկատների” առանց դրանց համար սահմանված սահմանափակումների  օգտագործումը կհանգեցնի`

ա. Հողերի քիմիական աղտոտվածության,

բ. Մթնոլորտի աղտոտվածության,

  գ.. Ջրային ռեսուրսների աղտոտվածության,

  դ. Հողի վարման  ժամանակ կարող են հանդիպել կենդանիների և բույսերի կարմիր գրքում գրանցված ներկայացուցիչներ:

         2) Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3)  Օրենքի  նախագիծը  բնապահպանության ոլորտին առնչվում է, սակայն ոլորտը կանոնակարգող իրավական ակտերով ամրագրված uկզբունքներին, պահանջներին չի հակասում: Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը առկա է, սակայն չի ներկայացվում եզրակացություն տրամադրելու ժամկետի սահմանափակության և համապատասխան տեղեկատվության բացակայության պատճառով: 

4)  Օրենքի կիրարկման արդյունքում կանխատեսվող հետևանքների գնահատման ժամանակացույցը`

1) նախնական գնահատում` օրենքն ուժի մեջ մտնելու տարվան հաջորդող երկրորդ տարի,

2) վերջնական գնահատում` օրենքն ուժի մեջ մտնելու տարվան հաջորդող երրրորդ տարի:

2. “Գյուղացիական տնտեսությունների մասին” և “Մասնավոր օժանդակ տնտեսությունների մասին” ՀՀ օրենքների նախագծերի (այսուհետ` օրենքներ) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:

  1) Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:     

 2) Օրենքների  նախագիծերը  բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

3)  Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 



0010, ք.Երևան-10, Մ.Մկրտչյան 5. 

	ՀՀ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐ  

ՊԱՐՈՆ ՍԵՐԳՈ ԿԱՐԱՊԵՏՅԱՆԻՆ


Հարգելի պարոն Կարապետյան,

Ի կատարումն ՀՀ վարչապետի սույն թվականի հունվարի 17-ի № 02/10.1/298-11 հանձնարարականի` Ձեզ եմ ներկայացնում ՀՀ ԱԺ պատգամավորներ Ս. Բալասանյանի և Վ. Մախսուդյանի կողմից ներկայացված «Գյուղատնտեսության զարգացման մասին», «Գյուղացիական տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի տնտեսական, այդ թվում փոքր և միջին ձեռնարկատիրության բնագավառում, ինչպես նաև մրցակցության բնագավառում ազդեցության գնահատման եզրակացությունը:

 Առդիր` 1 էջ:
Հարգանքով`





  ՏԻԳՐԱՆ ԴԱՎԹՅԱՆ

Կատարող` Գեղամ Թովմասյան
561682


ԵԶՐԱԿԱՑՈՒԹՅՈՒՆ
«Գյուղատնտեսության զարգացման մասին», «Գյուղացիական տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի տնտեսական, այդ թվում` փոքր և միջին ձեռնարկատիրության բնագավառում ինչպես նաև մրցակցության բնագավառում կարգավորման ազդեցության գնահատման
«Գյուղատնտեսության զարգացման մասին», «Գյուղացիական տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի տնտեսական, այդ թվում` փոքր և միջին ձեռնարկատիրության բնագավառում, ինչպես նաև մրցակցության բնագավառում կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ վերոնշյալ օրենքների նախագծերի ընդունման դեպքում դրա կիրարկման արդյունքում տնտեսական, այդ թվում` փոքր և միջին ձեռնարկատիրության բնագավառում, ինչպես նաև մրցակցության բնագավառում զգալի ազդեցություն չի նախատեսվում` հաշվի առնելով հետևյալ հանգամանքները.

ա) Ներկայացված օրենքների նախագծերի դրույթների մեծ մասը արդեն իսկ ընդգրկված են ՀՀ քաղաքացիական օրենսգրքում, որով էլ հստակ կարգավորվում է վերոնշյալ դրույթներով պայմանավորված իրավահարաբերությունների շրջանակը:

բ) Օրենքների նախագծերով ներկայացված դրույթները հիմնականում ծրագրային են և նախանշում են գյուղատնտեսության զարգացման ոլորտում պետական սոցիալ տնտեսական քաղաքականության իրականացման հիմքերը, որոնք ինքնին գնահատման ենթակա կարգավորում չեն պարունակում: Դրանց ընդունման դեպքում միայն կարող է կարգավորող ակտերի ընդունման անհրաժեշտություն առաջանալ, ինչն էլ իր հերթին հիմք կհանդիսանա ազդեցության գնահատում իրականացնելու համար:

Այսպիսով վերոնշյալ օրենքների նախագծերով ազդեցություն չի կարող առաջանալ

1. ապրանքային շուկայի վրա

2. տնտեսական աճի և ներդրումների ներգրավման վրա

3. գործարար միջավայրի բարելավման վրա 

4. փոքր և միջին ձեռնարկատիրության զարգացման ինդեքսի վրա

ՀՀ գյուղատնտեսության նախարար 

պարոն Ս. Կարապետյանին                                                                                            


Հարգելի նախարար
Ի կատարումն ՀՀ վարչապետի 17.01.2011թ. թիվ 02/10.1/298-11 հանձնարարականի հայտնում ենք, որ <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> ՀՀ օրենքների նախագծերի փաթեթի (այսուհետ` Նախագծերի փաթեթ) վերաբերյալ ՀՀ ֆինանսների նախարարության դիրքորոշումը Ձեզ է ներկայացվել 27.12.2010թ. թիվ 1/4.5-2/10948-10 գրությամբ:

Միաժամանակ կից ներկայացվում է Նախագծերի փաթեթի բյուջետային բնագավառում կարգավորման ազդեցության գնահատականը: 


Առդիր` 3 էջ:
Հարգանքով`








Վ. Գաբրիելյան    
Կատարող` Լ. Նալբանդյան
             հեռ. 595-108
ՀՀ Ազգային ժողովի պատգամավորներ Սամվել Բալասանյանի և Վահագն Մախսուդյանի կողմից օրենսդրական նախաձեռնության կարգով ներկայացված <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> ՀՀ օրենքների նախագծերի փաթեթի բյուջետային բնագավառում կարգավորման ազդեցության գնահատական

Նախագծերի փաթեթում նախատեսվել են գյուղատնտեսության զարգացման պետական աջակցության հիմնական ուղղությունները: Մասնավորապես <<Գյուղատնտեսության զարգացման մասին>> ՀՀ օրենքի նախագծի 7-րդ հոդվածում ներկայացվել են պետական աջակցության թվով 12 ուղղություններ, իսկ <<Մասնավոր օժանդակ տնտեսությունների մասին>> ՀՀ օրենքի նախագծի 7-րդ հոդվածում` թվով 4 ուղղություններ:

Հարկ է նշել, որ ՀՀ կառավարության 04.11.2010թ. թիվ 1476-Ն որոշմամբ հաստատված Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության կատարումն ապահովող միջոցառումների ցանկում  (այսուհետ` Ցանկ) նախատեսվել են թվով 47 միջոցառումներ, որոնցից 11-ը ենթադրում են Նախագծերի փաթեթով նախատեսված  պետական աջակցության ուղղությունները: Ընդ որում Ցանկում նշված 11 միջոցառումների գծով ֆինանսավորման տարբեր աղբյուրներից (այդ թվում ՀՀ պետական բյուջեից) պահանջվող ֆինանսավորման տարեկան մոտավոր գնահատականը կազմում է 18270 մլն դրամ` առանց տարանջատելու պետական բյուջեից և այլ աղբյուրներից ֆինանսավորման չափերը (տեղեկանքը կցվում է):

Միաժամանակ, ՀՀ գյուղատնտեսության ոլորտի գծով (առանց կառավարման ապարատի և վարկային ծրագրերի գծով ծախսերի) ՀՀ 2011թ. պետական բյուջեում նախատեսվել են 3467.2 մլն դրամ ֆինանսական միջոցներ:

	Տեղեկանք
	
	

	Գյուղատնտեսության զարգացման պետական աջակցության հիմնական ուղղությունների վերաբերյալ

	
	
	

	
	
	մլն դրամ

	Պետական աջակցության հիմնական ուղղություններն ըստ  <<Գյուղատնտեսության զարգացման մասին>> և <<Մասնավոր օժանդակ տնտեսությունների մասին>> ՀՀ օրենքների նախագծերի
	Պետական աջակցության հիմնական ուղղություններն ըստ  ՀՀ գյուղի և գյուղատնտեսության 2010-2020թթ. Կայուն զարգացման ռազմավարության

	1. Գյուղատնտեսական մթերքներ արտադրող, դրանք վերամշակող, այդ ոլորտում ծառայություններ մատուցող քաղաքացիների կամ կոոպերատիվների վարկային միջոցների մատչելիության աջակցության ապահովում
	Ենթադրում է ֆինանսական միջոցների տրամադրում, սակայն ֆինանսական գնահատականը հնարավոր կլինի տալ, երբ կորոշվեն աջակցության կոնկրետ ձևերն ու չափերը

	2. Գյուղատնտեսության մեջ ռիսկերի ապահովագրության համակարգի ներդրում և զարգացում
	7. Գյուղատնտեսության ոլորտում ապահովագրական համակարգի ներդրման ծրագրի իրականացում
	12500.0

	3. Ցեղական անասնաբուծության զարգացման աջակցություն
	16. Տոհմաբուծության զարգացման ծրագրի իրականացում                                                               
	600.0

	4. Էլիտար սերմնաբուծության զարգացման աջակցություն
	15. Սերմնաբուծության զարգացման ծրագրի իրականացում
	350.0

	5. Անասնաբուծական մթերքների և ապրանքների արտադրության աջակցություն
	17. Գյուղատնտեսական կենդանիների տոհմային հատկանիշների բարելավման տարեկան և երկարաժամկետ ծրագրերի իրականացում
	1200

	6. Բազմամյա տնկիների աճեցման և դրանց խնամքի աջակցություն
	19. Տնկարկային տնտեսությունների զարգացմանն ուղղված միջոցառումների իրականացում 
	150.0

	7. Գյուղատնտեսական ապրանքարտադրողների հիմնական միջոցների նորացման աջակցություն

8. Գյուղատնտեսական ապրանքարտադրողների տեխնիկական միջոցների նորացման և նորագույն առաջադեմ տեխնոլոգիաների ներդրման աջակցություն
	37. Գյուղատնտեսական տեխնիկայի հավաքակազմի աստճանաբար նորացման միջոցառումների իրականացում` կոոպերացման բաժնետիրացման սկզբունքով գործող արտադրատեխնիկական ծառայությունների խթանում
	900.0

	9. Հողի բերրիությանը նպաստելու միջոցառումների իրականացման աջակցություն
	20. Հողերի ագրոքիմիական հետազոտության և բերրիության բարձրացման ծրագրի իրականացում
	60.0

	10. Գյուղատնտեսական վայրերի կայուն զարգացման, սպասարկման, շինարարության, այդ թվում` բնակավայրերը կապող ճանապարհների պատշաճ վիճակն ապահովելու աջակցություն և իրականացում
	Ենթադրում է պետական աջակցություն, սակայն ընդգրկված չէ Ռազմավարությունում և ֆինանսական գնահատականը հնարավոր կլինի տալ ՀՀ գյուղատնտեսության նախարարության կողմից համապատասխան հաշվարկային նյութեր ներկայացնելու դեպքում

	11. Գյուղատնտեսական ապրանքարտադրողներին խորհրդատվության տրամադրման, ինãպես նաև գյուղատնտ»սության համար անհրաժեշտ մասնագետների պատրաստման ու վերապատրաստման ապահովում
	Ենթադրում է պետական աջակցություն, սակայն ընդգրկված չէ Ռազմավարությունում և ֆինանսական գնահատականը հնարավոր կլինի տալ ՀՀ գյուղատնտեսության նախարարության կողմից համապատասխան հաշվարկային նյութեր ներկայացնելու դեպքում

	12. Պետական ագրարային քաղաքականության թափանցիկության և դրա իրականացման մասին տեղեկատվության մատչելիության ապահովում
	Ֆինանսական միջոցների տրամադրում չի պահանջում

	13. Սպասարկման ենթակառուցվածքի ձևավորում և մասնավոր օժանդակ տնտեսության գործունեության ապահովում, իրացման, վերամշակման, սպասարկման և այլ գյուղատնտեսական սպառողական կոոպերատիվների ստեղծման համագործակցություն

14. Մասնավոր օժանդակ տնտեսությունների ստեղծման խրախուսում, կազմակերպական-իրավական, էկոլոգիական և սոցիալական պայմանների ստեղծման ճանապարհով, այդ թվում մասնավոր օժանդակ տնտեսություններին և նրանց սպասարկող գյուղատնտեսական կոոպերատիվներին և այլ կազմակերպություններին պետական ֆինանսական և նյութատեխնիկական միջոցների տրամադրում, փոխառության սկզբունքներով, ինչպես նաև գիտատեխնիկական մշակումներով և նորագույն տեխնոլոգիաների տրամադրմամբ
	1. Հայաստանի Հանրապետությունում գյուղատնտեսական կոոպերատիվների ձևավորմանն և գործունեությանը խթանում
	400.0

	15. Տոհմային մթերատու գյուղատնտեսական անասունների որակի բարձրացման միջոցառումների անցկացում, գյուղատնտեսական անասունների արհեստական բեղմնավորումների կազմակերպում 
	26. Գյուղատնտեսական կենդանիների արհեստական սերմնավորման միջոցառումների իրականացում
	150.0

	16. Անասունների ամենամյա անվճար անասնաբուժական հետազոտություն, անասնաբուժական անվճար սպասարկման ապահովում, կենդանիների վարակիչ հիվանդությունների դեմ պայքարի կազմակերպում
	28. Անասնահակահամաճարակային միջոցառումների գնահատման ծրագրի իրականացում                                                              29. Կանխարգելիչ պատվաստումների ծրագրի իրականացում համայնքային անասնաբույժների մասնակցությամբ
	1960.0

	Ընդամենը
	
	18270.0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 2011թ.                                                     N______________                                                      

   ՀՀ գյուղատնտեսության նախարար 

                                                                              պարոն Սերգո Կարապետյանին 
    Հարգելի պարոն Կարապետյան
    Ի կատարումն ՀՀ վարչապետի 2011 թվականի հունվարի 17-ի 02/10.1/298-11  հանձնարարականի Ձեզ ենք ներկայացնում Հայաստանի Հանրապետության Ազգային ժողովի պատգամավորներ Սամվել Բալասանյանի և Վահագն Մախսուդյանի` օրենսդրական նախաձեռնության կարգով ներկայացրած <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների  մասին>> և <<Մասնավոր օժանդակ տնտեսությունների մասին>> Հայաստանի Հանրապետության օրենքների նախագծերի վերաբերյալ սոցիալական պաշտպանության ոլորտում կարգավորման ազդեցության գնահատման եզրակացությունը:

       Առդիր` 1 էջ:

                                                                                                                    Ա. Գրիգորյան
Կատ` իրավաբանական վարչություն
Հեռ.     58-16-80

0010, ք. Երևան, Կառավարական տուն 3   հեռ (374 10) 56 53 65, ֆաքս.  (374 10) 54 31 60 http://www.mss.am

Եզրակացություն
<<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և << Մասնավոր օժանդակ տնտեսությունների մասին>> ՀՀ օրենքների նախագծերի /այսուհետ` նախագծեր/ սոցիալական պաշտպանության ոլորտում կարգավորման ազդեցության
Նախագծերի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին> N 18-Ն որոշման համաձայն:

1.<<Գյուղատնտեսության զարգացման մասին>> ՀՀ օրենքի նախագիծ
1)Սոցիալական պաշտպանության ոլորտում Նախագիծն ունի դրական ազդեցություն:

2.<<Գյուղացիական (ֆերմերային) տնտեսությունների մասին>> ՀՀ օրենքի նախագիծ 

1)Սոցիալական պաշտպանության ոլորտում Նախագիծն ունի դրական ազդեցություն:

3.<<Մասնավոր օժանդակ տնտեսությունների մասին>> ՀՀ օրենքի նախագիծ
1)Սոցիալական պաշտպանության ոլորտում Նախագիծն ունի դրական ազդեցություն:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Գյուղատնտեսության զարգացման մասին», «Գյուղացիական /ֆերմերային/ տնտեսությունների մասին» և «Մասնավոր օժանդակ տնտեսությունների մասին» Հայաստանի Հանրապետության օրենքների նախագծերի վերաբերյալ
«Գյուղատնտեսության զարգացման մասին», «Գյուղացիական /ֆերմերային/ տնտեսությունների մասին» և «Մասնավոր օժանդակ տնտեսությունների մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետի ենթակետերով նախատեսված որևէ կոռուպցիոն գործոն չեն պարունակում:
Իրավական ակտերի փորձաքննության 

գործակալություն





                                               


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ
ՆԱԽԱՐԱՐ

	Ի պատասխան Ձեր 

	_____________________N___________________


ՀՀ կառավարության 

աշխատակազմի ղեկավար
պարոն Դ. Սարգսյանին

Ի կատարումն ՀՀ վարչապետի 2011 թվականի 

հունվարի 17-ի N 02/10.1/298-11 հանձնարարականի

Հարգելի պարոն Սարգսյան,
Ի լրումն ՀՀ գյուղատնտեսության նախարարի 2011 թվականի հունվարի 24-ի NՍԿ/02.2/205-11 գրության` ներկայացվում է ՀՀ առողջապահության նախարարությունից ստացված <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> Հայաստանի Հանրապետության օրենքների նա​խագծերի փաթեթի ազդեցության գնահատման վերաբերյալ եզրակացությունը (կցվում է):

Հարգանքով`                                                     Ս. Կարապետյան
Գյուղատնտեսության և գյուղի սոցիալական

զարգացման ծրագրավորման վարչություն

                      56-12-35
[image: image4.png]



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ

ՆԱԽԱՐԱՐ

Հայաստանի Հանրապետություն, Երևան 0010, Կառավարական տուն N 3 
հեռ. (+ 374 10) 58 24 13

ֆաքս (+ 374 10) 56 27 83

 էլ. փոստ minister@moh.am

_______________N _________________




 



 

Ձեր N _______________________ 
ՀՀ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐ

ՊԱՐՈՆ Ս. ԿԱՐԱՊԵՏՅԱՆԻՆ

Հարգելի պարոն Կարապետյան

Ի կատարումն ՀՀ վարչապետի 2011 թվականի հունվարի 17-ի թիվ 02/10.1/298-11 հանձնարարականի` ՀՀ առողջապահության նախարարությունում քննարկվել է Ազգային ժողովի պատգամավորներ` Ս. Բալասանյանի և Վ. Մախսուդյանի կողմից ներկայացված «Գյուղատնտեսության զարգացման մասին», «Գյուղացիական տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի փաթեթը:

Կից Ձեզ է  ներկայացվում փաթեթի առողջապահության բնագավառում կարգավորման   ազդեցության գնահատման եզրակացությունը:


 ՀԱՐԳԱՆՔՈՎ`











Հ. ՔՈՒՇԿՅԱՆ
Կատարող` ՀՀ ԱՆ ՊՀՀՏ սնուցման բաժին

(հեռ. 65 03 05/122,124)

Ղեկավարվելով ՀՀ կառավարության 2009 թվականի 

սեպտեմբերի 23-ի N 1104-Ն որոշման պահանջներով
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
Ազգային ժողովի պատգամավորներ` Ս. Բալասանյանի և Վ. Մախսուդյանի կողմից ներկայացված «Գյուղատնտեսության զարգացման մասին», «Գյուղացիական տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի ընդուման դեպքում
«Գյուղատնտեսության զարգացման մասին», «Գյուղացիական տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի ընդունումը առողջապահության բնագավառի վրա ազդեցություն չի ունենա:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ գյուղատնտեսության նախարար 

      պարոն Սերգո Կարապետյանին (հավաք)

ՀՀ արդարադատության նախարար
     պարոն Հրայր Թովմասյանին
ՀՀ ֆինանսների նախարար 

      պարոն Վաչե Գաբրիելյանին
ՀՀ էկոնոմիկայի նախարար
     պարոն Տիգրան Դավթյանին 

ՀՀ աշխատանքի և սոցիալական հարցերի նախարար

      պարոն Արթուր Գրիգորյանին

ՀՀ առողջապահության նախարար
     պարոն Հարություն Քուշկյանին
ՀՀ բնապահպանության նախարար
      պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել, տա​լ ՀՀ օրենքների նախագծերի փաթեթի ազդեցության գնա​հա​տա​կանը, անհրաժեշտության դեպքում  լրամշակել եզրակացությունը։
Ժամկետ` 5 օր:

Տիկին Ամալյա Ենգոյանին
-------------------------------------------

        
Դավիթ Սարգսյան

                                                                    6.Rez02d10.1d298-11 2011-01-17

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

                                               

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ
ՆԱԽԱՐԱՐ

ՀՀ կառավարության
 աշխատակազմի ղեկավար
պարոն Դ. Սարգսյանին
Ի կատարումն ՀՀ վարչապետի 2010 թավականի
դեկտեմբերի 21-ի N 02/10.1/16400-10 հանձնարարականի


Հարգելի պարոն Սարգսյան,

Ներկայացվում է եզրակացություն <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> ՀՀ օրենքների նախագծերի փաթեթի վերաբերյալ:

Հարգանքով`

                                                                                          Գ. Ալավերդյան
Եզրակացություն 

<<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> ՀՀ օրենքների նախագծերի փաթեթի վերաբերյալ
ՀՀ Ազգային Ժողովի պատգամավորներ Ս.Բալասանյանի և Վ.Մախսուդյանի կողմից օրենսդրական նախաձեռնության կարգով ներկայացված ՀՀ օրենքների նախագծերի փաթեթի վերաբերյալ` հայտնում եմ.

III. <<Գյուղատնտեսության զարգացման մասին>> ՀՀ օրենքի նախագծի վերաբերյալ
1. Հաշվի առնելով գյուղատնտեսության ոլորտի ռազմավարական նշանակությունն երկրի սոցիալ-տնտեսական զարգացման, գյուղական բնակչության կենսամակարդակի բարձրացման, սահմանամերձ գոտում բնակավայրերի ամրապնդման, երկրի պարենային անվտանգության և պարենային անկախության (ինքնաբավության) հար​ցերում, նախագծի մշակումը գտնում ենք արդիական:

2. Ինչպես Եվրամիության, այնպես էլ ԱՊՀ բազմաթիվ երկրներում (մասնավորապես` Ռուսաստանի Դաշնությունում) մշակված են նմանատիպ օրենքներ, որոնք սահմանում են գյուղատնտեսության և գյուղի զարգացման պետական քաղա​քականության սկզբունքները, նպատակները, ուղղությունները և կարգավորում են սննդամթերքի (գյուղատնտեսական մթերքի և դրանց վերամշակումից կամ մշակումից ստացված արտադրատեսակների) արտադրության, ներմուծման, արտահանման, շուկայահանման և այլ գործառնությունների ընթացքում ծագող իրավա​հարա​բերությունները:

3. Քննարկվող օրենքի, ինչպես վերջինիս կիրարկումն ապահովող ենթաօրենսդրական ակտերի ընդունումը միանգամայն բխում է գյուղատնտեսության ոլորտի հետագա կայուն զարգացման ապահովման անհրաժեշտությունից:

4. Ցանկալի է, որպեսզի նախագիծը լրացվի օրենքում օգտագործվող հիմնական հասկացությունների այն սահմանումներով, որոնք դեռևս չեն տրվել ՀՀ գործող օրենսդրական ակտերով, օրինակ.

Գյուղատնտեսական արտադրություն` գործունեության տեսակ, որը նպատակաուղղված է բուսական և կենդանական ծագման հումքի և մթերքի արտադրությանը, մշակմանը, վերամշակմանը և իրացմանը:

 Գյուղատնտեսական արտադրության համար անբարենպաստ տարածքներ` գյուղական տարածքներ, որտեղ բնակլիմայական, ժողովրդագրական, շրջակա միջավայրի աղտոտման, ենթակառուցվածքների թերզարգացության, սակավաջրության, հողատարման կամ այլ գործոններով պայմանավորված` գյուղատնտեսական արտադրությունից ստացվում է համեմատաբար ցածր համախառը արտադրանք:

Գյուղատնտեսություն`  տնտեսության իրական հատվածի ոլորտ (բնագավառ), որը հիմնված է գյուղատնտեսական արտադրության վրա:

Գյուղական զարգացում` գյուղական համայնքներում բնակվող քաղաքացիների կյանքի որակի շարունակական բարելավում` արտադրական (ֆիզիկական), սոցիալական, շուկայական (ֆինանսական) ենթակառուցվածքների ձևավորման ու զարգացման, միջհամայնքային կապերի ամրապնդման, գյուղատնտեսական արտադրությանն այլընտրանքային գործունեության խթանման, գյուղատնտեսությունում կայուն աճի ապահովման, ինչպես նաև ազգային մշակույթի, էկոլոգիական համակարգերի, լանդշաֆտների զարգացման ու արդյունավետ կառավարման միջոցով:

Գյուղատնտեսական մթերքի մշակում` տեխնոլոգիական գործընթաց, որի արդյունքում էական չի փոփոխվում գյուղատնտեսական մթերքի ֆիզիկական և քիմիական կազմը:

Գյուղատնտեսական մթերքի մշակում` տեխնոլոգիական գործընթաց, որի արդյունքում զգալիորեն փոփոխվում է գյուղատնտեսական մթերքի ֆիզիկական և(կամ) քիմիական կազմը:

Արտահանման խրախուսում` Հայաստանի Հանրապետության կառավարության կողմից սննդամթերքի արտահանման խթանմանն ուղղված օրենսդրական, տնտեսական և կազմակերպական համալիր միջոցառումների` բացառությամբ արտահանման լրավճարների:

Գյուղատնտեսական ապրանքարտադրողներ` ֆիզիկական և իրավաբանական անձինք, որոնք սննդի շղթայում զբաղվում են գյուղատնտեսական արտադրությամբ, մշակմամբ, վերամշակմամբ և իրացմամբ:

5. Ցանկալի է, որպեսզի նախագիծը լրացվի նաև գյուղատնտեսության զարգացման պետական քաղաքականության նպատակները սահմանող հոդվածով, մասնավորապես.

1) նպաստել երկրի պարենային անվտանգության մակարդակի բարձրացմանը.

2) անհրաժեշտ նախադրյալներ ստեղծել գյուղական բնակչության եկամուտների ավելացման (կենսամակարդակի բարձրացման) համար.

3) աստիճանաբար հաղթահարել գյուղական աղքատությունը, կանխարգելել բնակչության անցանկալի արտագաղթը, ամրապնդել գյուղական բնակավայրերը, ինչպես նաև գյուղական տարածքներում ընդլայնել գյուղատնտեսությանն այլընտրանքային գործունեությունը.

4) բարելավել գյուղական բնակչության կյանքի որակը` գյուղատնտեսության և գյուղի ներդաշնակ զարգացման միջոցով.

5) բարելավել գյուղատնտեսության ներճյուղային կառուցվածքը, մեծացնել բարձր ավելացված արժեք ապահովող գյուղատնտեսական արտադրանքի արտադրության տեսակարար կշիռը.

6) բարձրացնել հողային, ջրային, աշխատանքային, գիտատեխնիկական, էներգետիկ և այլ ռեսուրսների օգտագործման արդյունավետությունը.

7) տնտեսական կարգավորման արդյունավետության բարձրացման միջոցով ձևավորել շուկայական կողմնորոշում ունեցող մրցունակ գյուղատնտեսական հատվածը.

8) ապահովել երկրի ագրոպարենային համալիրի հավասարակշռված զարգացումը, որի կարևորագույն ճյուղը` գյուղատնտեսությունն է.

9) ապահովել սահմանամերձ, լեռնային և բարձրլեռնային գյուղական համայնքների առաջանցիկ զարգացումը` վերջիններիս և ցածրադիր գոտու բնակավայրերի միջև առկա սոցիալ-տնտեսական բևեռացումը մեղմելու նպատակով.

6. Նախագծում օգտագործվում են որոշ եզրաբառեր (տերմիններ), որոնք հստակեցման (փոփոխման) կարիք ունեն: Օրինակ` ցանկալի է <<բազմամյա տնկիները>>, <<հողի պտղաբերությունը>>, <<էլիտար սերմնաբուծությանը>> բառերը փոխարինել, համապատասխանաբար, <<բազմամյա տնկարկներ>>, <<հողի բերրիու​թյունը>>, <<էլիտային սերմնաբուծություն>> բառերով:

7. Նախագծի 3-րդ հոդվածի 2-րդ մասի 2-րդ կետում նշվում է, որ <<Կոոպերատիվի և նրա անդամների իրավունքների և պարտականությունների, գործունեության, ստեղծման, գործունեության դադարման և այլ իրավահարա​բերությունները կարգավորվում են Հայաստանի Հանրապետության քաղաքացիական օրենսգրքով սահմանված կարգով>>: Սակայն նշենք, որ քաղաքացիական օրենսգրքի 117-121-րդ հոդվածներով (§ 3) չի սահմանվում` արդյո±ք կոոպերատիվներն առևտրային կազմակերպություններ են, թե` ոչ, կարո±ղ են ստեղծվել դուստր-ձեռնարկություններ և (կամ)  ներկայացուցչություններ, թե` ոչ, շահույթ հետապնդող են, թե` ոչ, ո±ր տեսակի (ձևի) կոոպերատիվներ կարող են ստեղծվել (բացի արտադրական և սպառողական կոոպերատիվներից) և իրավահարաբերությունները կարգավորող բազմաթիվ այլ դրույթներ, որոնք, համաձայն ՀՀ քաղաքացիական օրենսգրքի պետք է կարգավորվեն օրենքով: Հետևաբար` նպատակահարմար ենք գտնում, որպեսզի նախագծում կատարվի համապատասխան փոփոխություն, նկատի ունենալով <<Կոոպերացիայի մասին>> կամ <<Կոոպերատիվների մասին>> ՀՀ օրենքի մշակման անհրաժեշտությունը:

8. Նախագծի <<Գյուղատնտեսության զարգացման և գյուղատնտեսական արտադրանքի, հումքի և սննդամթերքի շուկայի կարգավորման պետական ծրագիրը>> անվանմամբ 4-րդ հոդվածում սահմանվում է, որ պետական ծրագրերը պետք է մշակվեն 5 տարվա կտրվածքով: Այդ կապակցությամբ, հաշվի առնելով, որ հանրապետությունում պետական միջնաժամկետ ծախսերի ծրագրերը մշակվում են 3 տարով, առաջարկվում է մշակել սննդամթերքի շուկայի կարգավորման եռամյա ծրագրերը:

9. Նախագծում մեծ տեղ է հատկացված <<գնումային միջամտությանը>>, նկատի ունենալով սննդամթերքի շուկայում գների անհիմն աճի վրա պետության ներգործությունը: Սակայն նշենք, որ ինտերվենցիոն (կարգավորիչ) միջամտության համար անհրաժեշտ է ունենալ նյութական (ֆինանսական) համապատասխան պահուստներ, ինչը ներկայիս դրությամբ այնքան էլ իրատեսական չէ:

IV. <<Գյուղատնտեսական (ֆերմերային) տնտեսությունների մասին>> ՀՀ օրենքի նախագծի վերաբերյալ
1) 3-րդ հոդվածի 2-րդ մասով դրվում են սահմանափակումներ ֆերմերային տնտեսության անդամ դառնալ ցանկացող անձանց վրա, ինչը հստակեցման կարիք ունի: Մասնավորապես պարզ չէ, ինչու է դրվում այդ սահմանափակումը:

2) 9-րդ հոդվածի 1-ին մասով ամրագրված է, որ ֆերմերային տնտեսությունից անդամներից մեկի դուրս գալու դեպքում տնտեսության հողամասը և արտադրական միջոցները բաժանման ենթակա չեն, իսկ երկրորդ մասով` որ դուրս եկող ֆերմերը ստանում է դրամական փոխհատուցում, այս դրույթները պարզաբանման և հստակեցման կարիք ունի: 

3) 14-րդ հոդվածի 1-ին մասում հղում է կատարվում 3-րդ հոդվածի 2-րդ մասով սահմանված կարգին, սակայն 3-րդ հոդվածի 2-րդ մասով կարգ չի սահմանվում:

4) 19-րդ հոդվածի 3-րդ մասում բեռների թվարկումը նպատակահարմար չէ, մասնավորապես այն պատճառով, որ թվարկվածի մեջ կարող է ներառվել ցանկացած տեսակի բեռ: 

III. <<Մասնավոր օժանդակ տնտեսությունների մասին>> ՀՀ օրենքի նախագծի վերաբերյալ
Նախագծի 2-րդ հոդվածի 1-ին և 2-րդ մասերով սահմանվում է, որ մասնավոր օժանդակ տնտեսությունը դա գյուղատնտեսական ապրանքի արտադրության և վերամշակման ձեռնարկատիրական չհամարվող գործունեություն է, սակայն, ըստ էության, այն փաստացի ձեռնարկատիրական է: Հետևաբար առաջարկվում է նշել, որ դա` յուրահատուկ ձեռնարկատիրական գործունեություն է:

Ամփոփելով նշենք, որ <<Գյուղատնտեսության մասին>> ՀՀ օրենքի նախագծի մշակումը ներառ​ված է ՀՀ կառավարության 2011 թվականի գործունեության ծրագրի կատարումն ապահովող միջոցառումների ցանկում: Վերջինիս մասին հայտարարվել է ՀՀ վարչապետի և ՀՀ ֆերմերների ազգային միության նախագահության հանդիպ​ման ժամանակ: ՀՀ Ազգային Ժողովի փոխնախագահ պրն Ս.Բալասանյանը, որպես ՀՀ ֆերմերների ազգային միության փոխնախագահ պատրաստակա​մություն է հայտնել օրենքի նախագծի մշակմանը: Ուստի պարոնայք Ս.Բալասան​յանի և Վ.Մախսուդյանի կողմից ներկայացված օրենքի նախագծերի փաթեթը կարևոր քայլ է գյուղատնտեսության ոլորտի օրենսդրական կարգավորման համար, միաժամանակ, քանի որ, այդ օրենքների նախագծերը պահանջում են լուրջ լրամշակում, ուստի առաջարկվում է ստեղծել համատեղ աշխատանքային խումբ և ՀՀ ֆերմերների ազգային միության ներկայա​ցուցիչների մասնակցու​թյամբ կազմակերպել նախագծերի լրամշակումը:

Միաժամանակ հայտնում ենք, որ նախագծի փաթեթի վերաբերյալ առավել սպառիչ մասնագիտական կարծիք հնարավոր է հայտնել միայն ՀՀ արդարադատության նախարարից, ՀՀ ֆինանսների նախարարից, ՀՀ էկոնոմիկայի նախարարից, ՀՀ աշխատանքի և սոցիալական հարցերի նախարարից եզրակացություններ ստանալուց հետո:


0010, ք.Երևան-10, Մ.Մկրտչյան 5. 

Էլ. փոստ: secretariat@mineconomy.am
Վեբ կայք: www.mineconomy.am
	ՀՀ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐ ՊԱՐՈՆ ԳԵՐԱՍԻՄ ԱԼԱՎԵՐԴՅԱՆԻՆ


Հարգելի պարոն Ալավերդյան,

Ի կատարումն ՀՀ վարչապետի 2010թ. դեկտեմբերի 21-ի N 02/10.1/16400-10 հանձնարարականի` հայտնում եմ հետևյալը.

Ինչպես հայտնի է, սույն թվականի նոյեմբերի 4-ին ՀՀ կառավարության N 1476-Ն որոշմամբ հաստատվել է Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարությունը և Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության կատարումն ապահովող միջոցառումների ցանկը: Վերոնշյալ որոշմամբ սահմանվում են առաջիկա 10 տարիների համար  գյուղատնտեսության և գյուղի զարգացմանն ուղղված պետական քաղաքականության հիմնական ուղղությունները: 

Միևնույն ժամանակ ԱԺ պատգամավորներ պարոն Բալասանյանի և Մաքսուդյանի կողմից ներկայացված օրենքների նախագծերը միտված են ուղենշելու գյուղատնտեսության զարգացման ոլորտում պետական սոցիալ-տնտեսական քաղաքականության իրականացման հիմքերը: 

Հաշվի առնելով վերոնշյալը նպատակահարմար եմ գտնում առաջարկել օրինագծի հեղինակներին համապատասխան օրենքի նախագծի կարգավորման առարկայի և իրավահարաբերությունների շրջանակի վերաբերյալ համատեղ քննարկումներ կազմակերպել նոր ընդունված` Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության և Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության կատարումն ապահովող միջոցառումների համատեքստում : 

Հարգանքով`








ՏԻԳՐԱՆ ԴԱՎԹՅԱՆ


                                               

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ
ՆԱԽԱՐԱՐ

ՀՀ կառավարության

 աշխատակազմի ղեկավար

պարոն Դ. Սարգսյանին
Ի կատարումն ՀՀ վարչապետի 2010 թավականի

դեկտեմբերի 21-ի N 02/10.1/16400-10 հանձնարարականի



Հարգելի պարոն Սարգսյան,

Ի լրումն Հայաստանի Հանրապետության գյուղատնտեսության նախարարի 2010 թվականի դեկտեմբերի 30-ի N ԳԱ/02.2/6219-10 գրության` ներկայացվում են Հայաստանի Հանրապետության արդարադատության նախարարի և Հայաստանի Հանրապետության ֆինանսների նախարարի կարծիքները <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և << Մասնավոր օժանդակ տնտեսությունների մասին>> ՀՀ օրենքների նախագծերի փաթեթի վերաբերյալ:

Հարգանքով`











Գ. Ալավերդյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ

Էլ. փոստ info@moj.am


        Հայաստանի Հանրապետության գյուղատնտեսության նախարար
   Պարոն  Գ. Ալավերդյանին
Ի կատարումն ՀՀ կառավարության 2010 թվականի դեկտեմբերի

21-ի,  02/10.1/16400-10  թվակիր հանձնարարականի

Հարգելի պարոն Ալավերդյան,


Կից ներկայացնում ենք «Գյուղատնտեսության զարգացման մասին», «Գյուղացիական /ֆերմերային/ տնտեսությունների մասին» և «Մասնավոր օժանդակ տնտեսությունների մասին» Հայաստանի Հանրապետության օրենքների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։

Հարգանքով`











Հ. ԹՈՎՄԱՍՅԱՆ
          ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Գյուղատնտեսության զարգացման մասին», «Գյուղացիական /ֆերմերային/ տնտեսությունների մասին» և «Մասնավոր օժանդակ տնտեսությունների մասին» Հայաստանի Հանրապետության օրենքների նախագծերի վերաբերյալ

1. «Գյուղատնտեսության զարգացման մասին» ՀՀ օրենքի նախագծի /այսուհետ` Նախագիծ/ վերաբերյալ գտնում ենք, որ գյուղատնտեսության զարգացման ոլորտի հարաբերությունները կարգավորելու համար նոր իրավական ակտ ընդունելու անհրաժեշտությունը չկա, քանի որ պետական ծրագրերի շրջանակներում ՀՀ կառավարությունն արդեն իսկ իրականացնում է Նախագծով նախատեսված գյուղատնտեսության զարգացման հետ կապված միջոցառումները:

Բացի այդ, հայտնում ենք, որ Նախագիծը դրույթներ է պարունակում գյուղատնտեսական կոոպերատիվի և գյուղատնտեսական ապրանքարտադրողների միությունների մասին, որի կապակցությամբ անհրաժեշտ է նկատի ունենալ, որ ՀՀ քաղաքացիական օրենսգիրքն արդեն իսկ սահմանում է իրավաբանական անձանց բոլոր կազմակերպական-իրավական ձևերը և հստակ կարգավորում է դրանց ստեղծման, գործունեության հետ կապված և այլ հարաբերություններ, ուստի ներկայացված նախագծով նորից այդ հարաբերությունները կարգավորելը գտնում ենք ոչ նպատակահարմար: 

2. «Գյուղացիական /ֆերմերային/ տնտեսությունների մասին» և «Մասնավոր օժանդակ տնտեսությունների մասին» ՀՀ օրենքների նախագծերի վերաբերյալ հայտնում ենք, որ ՀՀ քաղաքացիական օրենսգրքի 26-րդ հոդվածն արդեն իսկ ամրագրում է քաղաքացու` ձեռնարկատիրական գործունեություն իրականացնելու համար տնտեսական ընկերություններ ստեղծելու կամ դրանց մասնակիցը լինելու իրավունքը, մասնավորապես` քաղաքացին, որպես անհատ ձեռնարկատեր գրանցվելու պահից, իրավունք ունի, առանց իրավաբանական անձ կազմավորելու, զբաղվել ձեռնարկատիրական գործունեությամբ: Միաժամանակ, ՀՀ քաղաքացիական օրենսգրքով են կարգավորվում են նաև բոլոր պայմանագրային հարաբերությունները: 

«Գյուղացիական /ֆերմերային/ տնտեսությունների մասին» ՀՀ օրենքի նախագծով նախատեսվում են նաև ֆերմերային տնտեսություն ստեղծելու նպատակով գյուղատնտեսական նշանակության հողերից հողամասեր տրամադրելու և ձեռք բերելու հետ կապված հարաբերություններ: Այս հարաբերությունները, մասնավորապես` կապված ըստ հողերի կատեգորիայի դրանց տրամադրման և ձեռքբերման կարգի հետ, հանդիսանում են ՀՀ հողային օրենսգրքի կարգավորման առարկան: 
3. Բացի այդ, ներկայացված նախագծերում առկա են դրույթների բազմաթիվ կրկնություններ և անհամապատասխանություններ կապված ՀՀ օրենսդրության հետ, մասնավորապես` 

1/ «Գյուղատնտեսության զարգացման մասին» ՀՀ օրենքի նախագծի /այսուհետ` Նախագիծ/ 2-րդ հոդվածի կապակցությամբ հայտնում ենք, որ ՀՀ Սահմանադրությամբ գյուղատնտեսության զարգացման ոլորտի հարաբերությունների իրավական կարգավորում նախատեսված չէ:

Նույն դիտողությունը վերաբերում է նաև «Մասնավոր օժանդակ տնտեսությունների մասին» ՀՀ օրենքի նախագծի 1-ին հոդվածին:
2/ Նախագծի 3-րդ հոդվածի 3-րդ մասի դրույթներն արդեն իսկ կարգավորված են ՀՀ քաղաքացիական օրենսգրքով:

3/ Նախագծի 8-րդ հոդվածի 2-րդ մասի 2-րդ պարբերության կապակցությամբ հայտնում ենք, որ ՀՀ քաղաքացիական օրենսգիրքը «ձեռնարկություն» հասկացություն չի նախատեսում:

4/ Նախագծի 21-րդ հոդվածի 1-ին մասի դրույթները չեն բխում «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջներից:

   Նույն հոդվածի 2-րդ մասի անհրաժեշտությունը չկա` նկատի ունենալով ՀՀ կառավարության 2004 թվականի ապրիլի 8-ի «ՀՀ օրենքի, ՀՀ Ազգային ժողովի նորմատիվ որոշման, ՀՀ միջազգային պայմանագրի կիրարկումն ապահովող միջոցառումների մասին» թիվ 541-Ն որոշման պահանջները:

4. «Գյուղացիական /ֆերմերային/ տնտեսությունների մասին» ՀՀ օրենքի նախագծի /այսուհետ` Նախագիծ/ 

1/ 1-ին հոդվածի համարակալումը չի համապատասխանում «Իրավական ակտերի մասին» ՀՀ օրենքի 41-րդ հոդվածի պահանջներին:


2/ 1-ին հոդվածի 4-րդ մասի և ամբողջ տեքստի կապակցությամբ հայտնում ենք, որ ՀՀ քաղաքացիական օրենսգիրքը նախատեսում է ոչ թե «կոմերցիոն», այլ «առևտրային կազմակերպություններ» հասկացությունը:


3/ 3-րդ հոդվածի 2-րդ մասի 1-ին կետը չի բխում ՀՀ քաղաքացիական օրենսգրքի 24-րդ հոդվածի պահանջներից, որոնցով սահմանվում են քաղաքացու գործունակությունը ծագելու տարիքի հետ կապված հարաբերությունները:

 4/ 23-րդ հոդվածով նախատեսված օրենքը ուժի մեջ մտնելու ժամկետը չի համապատասխանում «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջներին:


Նույն դիտողությունը վերաբերում է նաև «Մասնավոր օժանդակ տնտեսությունների մասին» ՀՀ օրենքի նախագծին:

5. Ելնելով վերոգրյալից, գտնում ենք, որ ներկայացված նախագծերի ընդունման անհրաժեշտությունը բացակայում է:

ՀՀ արդարադատության 

նախարարի առաջին տեղակալ`                                             Գ. ՄԱԼԽԱՍՅԱՆ

ՀՀ գյուղատնտեսության նախարար 

պարոն Գ. Ալավերդյանին                                                                                            


Հարգելի նախարար
Ի կատարումն ՀՀ վարչապետի 21.12.2010թ. թիվ 02/10.1/16400-10 հանձնարարականի` <<Գյուղատնտեսության զարգացման մասին>>, <<Գյուղացիական (ֆերմերային) տնտեսությունների մասին>> և <<Մասնավոր օժանդակ տնտեսությունների մասին>> ՀՀ օրենքների նախագծերի (այսուհետ` Նախագծեր) վերաբերյալ հայտնում ենք հետևյալը.

Սկզբունքորեն դեմ չլինելով գյուղատնտեսական ապրանքարտադրողների միջև հասարակական հարաբերությունների կարգավորման իրավական հիմքերի ստեղծմանը, այնուհանդերձ նպատակահարմար ենք գտնում Նախագծերով այնպիսի մեխանիզմների ներդրումը, որոնցով հնարավոր կլինի կիրառել արդեն իսկ ՀՀ կառավարության հավանությանն արժանացած ՀՀ գյուղի և գյուղատնտեսության 2010-2020 թվականների կայուն զարգացման ռազմավարությունը: Մասնավորապես, գյուղատնտեսական արտադրանքի, հումքի և սննդամթերքի շուկայում գնումային կամ ապրանքային միջամտությունների միջոցով գների կանոնակարգումը (“Գյուղատնտեսության զարգացման մասին” ՀՀ օրենքի նախագծի 6-րդ հոդվածի 10-րդ կետ և 17-րդ հոդվածի 2-րդ և 3-րդ կետեր) ներառված չէ ՀՀ գյուղատնտեսության զարգացման առաջնահերթությունների ցանկում: Մյուս կողմից դեմպինգային քաղաքականության որդեգրումը ագրարային ոլորտում, առանց տնտեսական արդյունավետության լուրջ գնահատման և ազատ գնագոյացման մեխանիզմների հետ գնումային կամ ապրանքային միջամտությունների առավելությունների համեմատական հիմնավորման, համարում ենք անընդունելի:

Բացի այդ 17-րդ հոդվածից պարզ չէ, թե ինչ պետական գնումային միջամտության և ապրանքային միջամտության մասին է խոսքը և ինչ կարգով այն պետք է իրականացվի:
Ընդ որում ներկայացված Նախագծերի դրույթները մոտարկված են ՌԴ-ի օրենսդրության դրույթներին և հաշվի չի առնված Հայաստանի գյուղատնտեսության առանձնահատկությունները, մասնավորապես հողի` որպես գյուղատնտեսական ռեսուրսի շատ սահմանափակ լինելը:

Նախագիծն ենթադրում է պետական աջակցության ձևերի և ծավալների ընդլայնում, սակայն երկրի գյուղատնտեսության արդյունավետության բարձրացման իմաստով ակնկալվող արդյունքների տնտեսական հիմնավորումը բացակայում է: Բացի այդ չեն հստակեցվել պետական աջակցության ձևերի իրականացման ֆինանսական գնահատականները և ՀՀ պետական բյուջեի վրա ազդեցությունը: Մինչդեռ մոտավոր ֆինանսական գնահատականները չլինելու դեպքում Նախագծով նախատեսված միջոցառումները կարող են մնալ առանց ֆինանսական աղբյուրների:

<<Գյուղատնտեսության զարգացման մասին>> ՀՀ օրենքի նախագծի (այսուհետ` Նախագիծ) վերաբերյալ.


Նախագծով նախատեսվում է գյուղատնտեսական ապրանքարտադրողների նկատմամբ հատուկ (բարենպաստ) հարկային քաղաքականության կիրառում: Այդ կապակցությամբ հայտնում ենք, որ գյուղատնտեսության ոլորտում ՀՀ-ում ներկայում գործող օրենսդրությամբ արդեն իսկ սահմանված են հետևյալ հարկային արտո​նութ​յունները. 

ա/  “Շահութահարկի մասին” ՀՀ օրենքով շահութահարկի վճարումից ազատ​վում են գյու​ղա​​տնտե​սական արտադրանքի ար​տա​դրու​թ​յամբ զբաղ​​​ված հարկատուները իրենց կողմից գյուղա​տնտե​սական արտադրանքի իրա​ցու​մից ստաց​​​ված եկամտի, ինչպես նաեւ հիմնական միջոցների եւ այլ ակտիվների իրա​ցու​մից ստաց​ված եւ այլ եկամուտների մասով, եթե վերջիններիս տեսա​կա​րար կշիռը հա​մախառն եկամտի մեջ չի գերազանցում տասը տոկոսը:


բ/ “Եկամտահարկի մասին” ՀՀ օրենքով հարկվող եկամուտը որոշելիս գյու​ղա​տնտե​սա​կան արտա​դրությամբ զբաղված հարկատուների մոտ համախառն եկամուտը նվազեցվում է գյու​​ղա​տնտե​​սական արտադրանքի իրացումից ստա​ցված եկա​մտի չափով, ինչպես նաեւ այլ գոր​ծու​նեու​​թյունից ստացված եկամուտների չափ​ով, եթե վեր​ջի​նիս տեսակարար կշիռը գյու​ղա​տնտե​սական եւ այլ գործունեությունից ստաց​ված եկամտի մեջ չի գերազանցում տասը տոկոսը:


գ/ Հաշվի առնելով այն հանգամանքը, որ գյուղացիական տնտեսությունները հիմ​նա​կա​նում իրեն​ցից ներկայացնում են փոքր եւ միջին տնտեսություններ, հայտնում ենք, որ “Ավե​լացված արժե​քի հարկի” մասին ՀՀ օրենքով այն ֆիզիկական կամ իրավաբանական անձինք, որոնց կող​մից նախորդ օրացուցային տարում իրականացված` ԱԱՀ-ով հարկվող գոր​ծարքների հարկ​վող շրջա​նա​ռությունը չի գերազանցել 58,35 միլիոն դրամը, տվյալ օրա​ցուցային տարում ավե​լաց​ված արժե​քի հարկ վճարող են համարվում այդ գործարքների հարկվող շրջանառությունը 58,35 միլիոն դրամը գերազանցելու պահից` 58,35 միլիոն դրամը գերազանցող մասի համար: 


դ/ Հայաստանի Հան​րա​պետության մաքսային օրենսգրքի 102-րդ հոդ​վա​ծով եւ “Կազ​մա​կեր​պու​​թյու​ն​ների եւ անհատ ձեռնարկատերերի կողմից ներ​մուծ​վող, մաքսատուրքի 0 տո​կոս դրույ​քա​չափ ունեցող և ակցիզային հարկով հարկման ոչ ենթակա այն ապ​րանքների ցանկը հաս​տատելու մասին, որոնցից ավելացված ար​ժե​քի հար​կը մաքսային մարմինների կողմից չի հաշ​վարկ​վում եւ գանձվում”  Հա​յաս​տա​​նի Հանրապետության օրենքով հաստատված ցանկի համաձայն գյու​​ղա​տն​տե​սու​թյան զարգացման նպատակով Հայաստանի Հան​րա​պե​տու​​թյուն ներմուծվող ապ​րան​ք​ներն ազատված են մաքսատուրքից եւ ավելացված արժեքի հարկից: Նշված օրենքների դրույթ​ների համաձայն ավելացված արժեքի հարկի եւ մաք​սա​տուրքի վճարումից ներմուծման ժամա​նակ ազատված են սերմացուների, հա​​տիկաբույսերի եւ այլ գյուղատնտեսական ապրանք​նե​րի ներմուծումը: Ավելին, նշված օրենքով հաս​տատ​ված ցանկը 2008 թվականի մայիսի 20-ի ՀՕ-42-Ն օրենքով հա​մալրվել է նոր ապ​րան​քատեսակներով: Մասնավորապես, խոսքը վերա​բե​րում է տոհ​մային կեն​դա​նի​նե​րին, որոնց ներմուծումն ազա​տվել է նաեւ ավելացված արժեքի հարկի վճարումից:       


Ինչ վերաբերում է գյուղացիական տնտեսությունների ներդրումային գործընթացի խթան​​մանը, ապա հայտնում ենք, որ 2009 թվականի մարտի 19-ի` “Ավելացված ար​ժեքի հար​կի մա​սին” Հա​​​​​յաս​​​տանի Հան​​րա​​պետության օրենքում փո​փո​խու​թյուն​ներ եւ լրա​ցում​ներ կա​տա​րելու մա​​​​​​սին” Հա​​յաս​տանի Հան​րապետության օրեն​քի ընդունմամբ (ՀՕ-65-Ն) նշված օրենքի 61 –րդ հոդ​​​​վա​​ծով նա​խա​տես​վել են ներդրումների խրախուսմանը նպաստող ար​տո​​​​նու​թյուն​ներ, ին​​չի հա​մա​ձայն Հա​յաս​տա​նի Հանրապետության կառավարության որոշ​մամբ ըն​տր​ված կազ​​մա​կերպու​թյուն​ների եւ ան​հատ ձեռնարկատերերի կողմից ներ​դրու​մային ծրա​​գրե​​ր​ի շր​​ջա​նակներում, 300 մլն դրամը գե​րազանցող արժեքով ապ​րանք​​ների ներ​մուծ​​ման դեպ​քում սահ​ման​ված կարգով մաք​սա​յին մար​մինների կողմից հաշ​վարկված ԱԱՀ-ի գու​մար​նե​​​րի վճարման ժամկետը կարող է հե​​տա​ձգ​վել երեք տարի ժամ​կե​տով:


Այդ կապակցությամբ անհրաժեշտ է նախագծերի փաթեթից հանել գյուղատնտեսության ոլորտին նոր հարկային եւ մաքսային արտոնությունների տրամադրում նախատեսող դրույթները:


Միաժամանակ նախագծի առանձին դրույթների հետ կապված հայտնում ենք հետևյալը.

1. Նախագծի 3-րդ և 4-րդ հոդվածներն առաջարկում ենք խմբագրել և այն ներկայացնել, որպես օրենքի հիմնական հասկացություններ հոդվածով:

2. Նախագծի 3-րդ հոդվածի 2-րդ մասի 1-ին կետում պարզ չէ, թե ինչ <<Անձնական օժանդակ տնտեսության մասին>> ՀՀ օրենքի մասին է խոսքը գնում: Եթե խոսքը վերաբերում է  <<Մասնավոր օժանդակ տնտեսությունների մասին>> ՀՀ օրենքի Նախագծին, ապա առաջարկում ենք համապատասխանաբար խմբագրել նշված կետը:
3. Նախագծի 3-րդ հոդվածով նախատեսվում է, որ գյուղատնտեսական ապրանքարտադրող են համարվում այն կազմակերպությունները, անհատ ձեռնարկատերերը, որոնք արտադրում են գյուղատնտեսական ապրանքներ, իրականացնում դրանց նախնական կամ դրան հաջորդող վերամշակում և իրականացնում այդ ապրանքների իրացումն, այն պայմանով, որ գյուղատնտեսական ապրանքարտադրողների ընդհանուր եկամտում` արտադրած ապրանքի վաճառքից ստացած եկամտի մասնաբաժինը պետք է կազմի ոչ պակաս քան հիսուն տոկոս ամբողջ օրացուցային տարվա ընթացքում:

Նկատի ունենալով, որ Նախագիծը տարածվելու է նաև քաղաքացիների վրա և քաղաքացիները ֆինանսական հաշվետվություն չեն ներկայացնում (այսինքն` հաշվապահական հաշվառում չեն վարում), ապա պարզ չէ, թե ինչպես է հավաստվելու քաղաքացիների կողմից արտադրած ապրանքի վաճառքից ստացած եկամտի մասնաբաժինը:

4. 7-րդ հոդվածի 2-րդ կետի 2-րդ պարբերությամբ նշվել է, որ հաջորդ ֆինանսական տարում գյուղատնտեսության զարգացման համար նախատեսված գումարները պետական տարածքային կառավարման մարմիններին տրամադրվում են սուբսիդիաների տեսքով, սակայն չի հստակեցվել, թե որն է ընդունվել որպես հաջորդ ֆինանսական տարի: Ընդ որում անհասկանալի է սուբսիդիաները պետական տարածքային կառավարման մարմիններին տրամադրելու հանգամանքը, քանի որ կան առանձին ծրագրեր (մասնավորապես` ցորենի և գարու սերմնաբուծության զարգացման ծրագիր, բույսերի պաշտպանության միջոցառումներ, գյուղատնտեսական կենդանիների արհեստական սերմնավորման միջոցառումներ և այլն), որոնք հանրապետության մասշտաբով իրականացվում են կենտրոնացված կարգով: Բացի այդ ներկայում պետական բյուջեից ֆինանսավորումը որպես կանոն իրականացվում է ՀՀ կառավարության կողմից հաստատված ծրագրերի հիման վրա` համապատասխան պետական կառավարման մարմնի միջոցով, ուստի գտնում ենք ոչ նպատակահարմար ֆինանսավորման սկզբունքի փոփոխությունը, ինչպես նաև գյուղատնտեսության ոլորտին տրամադրվող գումարներն ամբողջությամբ սուբսիդիաների տեսքով տրամադրումը:

5. Նախագծի 8-րդ հոդվածով նախատեսվում է գյուղատնտեսության զարգացման և գյուղատնտեսական արտադրանքի, հումքի ու սննդամթերքի շուկայի կարգավորման պետական ծրագրի (այսուհետ` Պետական ծրագիր) մշակումը յուրաքանչյուր հինգ օրացուցային տարիների համար, որում պետք է սահմանվեն գյուղատնտեսական զարգացման և գյուղատնտեսական շուկայի կարգավորման նպատակներն ու հիմնական ուղղությունները, միջնաժամկետ ժամանակահատվածում նախատեսված միջոցառումների իրականացման մեխանիզմները և գործունեության ֆինանսական ապահովումը: Մինչդեռ <<Բուջետային համակարգի մասին>> ՀՀ օրենքի 151 հոդվածի համաձայն ՄԺԾԾ-ն ծրագրավորվում է 3 տարիների համար: Ընդ որում Նախագծի 10-րդ հոդվածում (2-րդ և 3-րդ կետեր) նախատեսված Պետական ծրագրում ըստ տարիների սահմանված ֆինանսավորման չափը նվազման առումով անփոփոխ թողնելու առաջարկությունը ընդունելի չէ, քանի որ ՄԺԾԾ գործընթացի շրջանակներում եռամյա ծրագրերի ֆինանսավորման չափերը յուրաքանչյուր տարի անհրաժեշտության դեպքում կարող են ենթարկվել փոփոխման (նաև նվազման միտումով):

Միաժամանակ 8-րդ հոդվածի 2-րդ մասից առաջարկում ենք հանել <<ձեռնարկություններ>> բառը, քանի որ Հայաստանի Հանրապետության քաղաքացիական օրենսդրությամբ նման հասկացություն նախատեսված չէ:

6. Հակասություն կա Նախագծի 8-րդ հոդվածի 6-րդ մասի և Նախագծի 10-րդ հոդվածի 1-ին մասի միջև, քանի որ մի դեպքում նախատեսվում է, որ պետական լիազոր մարմինը հաստատման նպատակով` մինչև պետական ծրագրի ավարտին նախորդող տարվա մարտի 1-ը ՀՀ կառավարությանն է ներկայացնում հաջորդ հնգամյակին վերաբերող պետական ծրագրի նախագիծը: Իսկ մյուս դեպքում պետական ծրագիրը հաստատվում է ՀՀ կառավարության կողմից ոչ ուշ քան հաստատման տարվա մայիսի 15-ը: Ուստի առաջարկում ենք խմբագրել նշված կետերը:

7. Նախագծի 14-րդ հոդվածի 2-րդ կետում հստակեցման կարիք ունի, թե գյուղատնտեսական ապրանքարտադրողների վարկավորման պետական աջակցության շրջանակներում պետական բյուջեից տարածքային կառավարման մարմիններին տրամադրվող սուբսիդիաներն ինչ նպատակի են ծառայելու` ծախսերի փոխհատուցմանը, թե տոկոսների վճարմանը:

8. Նախագծի 15-րդ հոդվածում անընդունելի է գյուղատնտեսական ապրանքարտադրողներին բյուջետային միջոցների հաշվին ոչ պակաս քան ապահովագրության պայմանագրով վճարված ապահովագրական վճարի 50 տոկոսի չափով սուբսիդիաների տրամադրման նախատեսումը, քանի որ Նախագծի 7-րդ հոդվածում արդեն իսկ բազմակողմանիորեն ներկայացվել են պետական աջակցության տարբեր ուղղությունները:

9. Նախագծի 20-րդ հոդվածի 4-րդ կետի 7-րդ ենթակետում պետական լիազոր մարմնի պաշտոնական ինտերնետային կայքում տեղադրվող տեղեկատվության շարքում ներակայացվել է նաև պետական գնումային և ապրանքային միջամտությունների նպատակով պետական ներդրումային ֆոնդի տարեվերջյան վիճակի մասին տեղեկատվությունը, սակայն անհասկանալի է, թե ինչ է իրենից ներկայացնում պետական ներդրումային ֆոնդը և ինչ միջոցների հաշվին է ձևավորվում այն:

10. Առաջարկում ենք վերանայել Նախագծի 21-րդ հոդվածով Նախագիծն ուժի մեջ մտնելու ժամկետը և այն համապատասխանեցնել <<Իրավական ակտերի մասին>> ՀՀ օրենքի 46-րդ հոդվածի պահանջին: Նույն դիտողությունը վերաբերվում է նաև <<Մասնավոր օժանդակ տնտեսությունների մասին>> և <<Գյուղացիական (ֆերմերային) տնտեսությունների մասին>>  Հայաստանի Հանրապետության օրենքների նախագծերին:
Հարկ է նշել նաև, որ Նախագծի 7-րդ հոդվածում ներկայացված գյուղատնտեսության զարգացման ոլորտում պետական աջակցության թվով 12 հիմնական ուղղություններից հետագա առանձին հոդվածներով անդրադարձ է կատարվել միայն թվով 3 միջոցառումների (1-ին, 2-րդ և 9-րդ միջոցառումներ, համապատասխանաբար` 14-րդ, 15-րդ և 16-րդ հոդվածներ):  

<<Գյուղատնտեսության զարգացման մասին>> ՀՀ օրենքի նախագծում ամրագրված պետական աջակցության ձևերի և ծավալների վերաբերյալ դիտողությունները հիմնականում վերաբերում է նաև <<Մասնավոր օժանդակ տնտեսությունների մասին>> ՀՀ օրենքի նախագծին:
Ելնելով վերոգրյալից, առաջարկում ենք վերանայել ներկայացված օրենսդրական փաթեթը` այն հնարավորինս համաձայնեցնելով գյուղատնտեսության զարգացման առաջնահերթություններին` հիմնավորելով առաջարկությունների տնտեսական արդյունավետությունը, ինչպես նաև լրամշակել` հաշվի առնելով կատարված դիտողությունները և առաջարկությունները:

Հարգանքով`











Վ. Գաբրիելյան    

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ գյուղատնտեսության նախարար 

      պարոն Գերասիմ Ալավերդյանին (հավաք)

ՀՀ արդարադատության նախարար
     պարոն Հրայր Թովմասյանին
ՀՀ ֆինանսների նախարար 

      պարոն Վաչե Գաբրիելյանին
ՀՀ էկոնոմիկայի նախարար
     պարոն Տիգրան Դավթյանին 

ՀՀ աշխատանքի և սոցիալական հարցերի նախարար

      պարոն Արթուր Գրիգորյանին
--------------------------------------------------------------

ՀՀ վարչապետի հանձնարարությամբ` խնդրում եմ
 քննության առնել և ներկայացնել եզրակացություն:  

       Ժամկետ` 5 օր:

ՀՀ տարածքային կառավարման նախարար, փոխվարչապետ
      պարոն Արմեն Գևորգյանին
--------------------------------------------------------------------------------------

Տիկին Ամալյա Ենգոյանին
պարոն Կարեն Մարգարյանին
տիկին Լիանա Հունանյանին
պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:
Դավիթ Սարգսյան

Նախագիծ
Պ-1056-15.12.2010-ԳԲ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Գյուղատնտեսության զարգացման մասին
ՀՈԴՎԱԾ 1. ՍՈՒՅՆ ՕՐԵՆՔԻ ԿԱՐԳԱՎՈՐՄԱՆ ԱՌԱՐԿԱՆ 
1. Սույն օրենքը կարգավորում է այն հասարակական հարաբերությունները, որոնք առաջանում են գյուղատնտեսական ապրանքարտադրողների,  քաղաքացիների, իրավաբանական անձանց եւ գյուղատնտեսության զարգացման ոլորտի պետական իշխանության մարմինների միջեւ: 

2. Սույն օրենքը սահմանում է գյուղտնտեսության զարգացման ոլորտում պետական սոցիալ-տնտեսական քաղաքականության իրականացման իրավական հիմքերը որպես  տնտեսական գործունեություն, նպատակաուղղված բնակչությանը հայկական(տեղական) սննդամթերքով ապահովելու նպատակով` անհրաժեշտ գյուղատնտեսական ապրանքների արտադրության,  ծառայությունների մատուցման, գյուղատնտեսական հումքերով արդյունաբերության եւ գյուղական բնակավայրերի ու համապատասխան միջգյուղական տարածքների (այսուհետ`գյուղական վայրեր)  կայուն զարգացմանը նպաստելու նպատակին: 

ՀՈԴՎԱԾ 2. ԳՅՈՒՂԱՏՆՏԵՍՈՒԹՅԱՆ ԶԱՐԳԱՑՄԱՆ ՈԼՈՐՏՈՒՄ ՀԱՐԱԲԵՐՈՒԹՅՈՒՆՆԵՐԻ ԻՐԱՎԱԿԱՆ ԿԱՐԳԱՎՈՐՈՒՄԸ 
Գյուղական վայրերի կայուն զարգացումը եւ գյուղատնտեսության զարգացման ոլորտում հարաբերությունները կարգավորվում  են` Հայաստանի Հանրապետության Սահմանադրությամբ, սույն օրենքով, այլ օրենքներով եւ այլ իրավական ակտերով: 

ՀՈԴՎԱԾ 3. ԳՅՈՒՂԱՏՆՏԵՍԱԿԱՆ ԱՊՐԱՆՔԱՐՏԱԴՐՈՂ 
1. Սույն օրենքի իմաստով գյուղատնտեսական ապրանքարտադրող են համարվում այն կազմակերպությունները, անհատ ձեռնարկատերերը (այսուհետ` գյուղատնտեսական ապրանքարտադրող), որոնք արտադրում են գյուղատնտեսական ապրանքներ, իրականացնում դրանց նախնական կամ դրան հաջորդող (արդյունաբերական) վերամշակում (այդ թվում նաեւ վարձակալած հիմնական միջոցներով)` եւ իրականացնում այդ ապրանքների իրացումը այն պայմանով, որ գյուղատնտեսական ապրանքարտադրողների ընդհանուր եկամուտում` արտադրած ապրանքի վաճառքից ստացած եկամտի մասնաբաժինը պետք է կազմի ոչ պակաս քան հիսուն տոկոս ամբօղջ օրացուցային տարվա ընթացքում: 

Գյուղատնտեսական ապրանքների ցանկը սահմանում է Հայաստանի Հանրապետության կառավարությունը: 

2. Գյուղատնտեսական ապրանքարտադրողներ են համարվում նաեւ` 

1) քաղաքացիները, որոնք`« Անձնական օժանդակ տնտեսության մասին» Հայաստանի Հանրապետության օրենքով սահմանաված կարգով վարում են անձնական օժանդակ տնտեսություն` իրենց պատկանող, եւ(կամ) վարձակալած գյուղատնտեսական հողակտորի վրա, 

2) գյուղատնտեսական կոոպերատիվները (արտադրող, վերամշակող, իրացնող(վաճառող), սպասարկող (այդ թվում` վարկային), մատակարարող, նախապատրաստվածքներ թողարկող), 

3)  գյուղական (ֆերմերային) տնտեսությունները որոնք գործում են` «Գյուղական (ֆերմերային) տնտեսությունների մասին» Հայաստանի Հանրապետության օրենքով սահմանված կարգով: 

3. Սույն հոդվածի 2-րդ մասի 2-րդ կետում նշված` գյուղատնտեսական կոոպերատիվ է համարվում` կոոպերատիվի անդամների նյութական կամ այլ պահանջների բավարարման նպատակով, համատեղ արտադրողական կամ այլ տնտեսական գործունեություն ծավալելու նպատակով, գույքային բաժնեմասային ներդրումների(փյավճար) միավորմամբ հիմնադրված, գյուղատնտեսական ապրանքարտադրողների կողմից ինքնակամ անդամակցության վրա հիմնված կազմակերպությունը: 

 Գյուղատնտեսական կոոպերատիվը(այսուհետ`կոոպերատիվ) կարող է ստեղծվել արտադրական կամ սպառողական կոոպերատիվի տեսքով: 

1) Կոոպերաիվի անդամ է համարվում` կոոպերատիվի կանոնադրության պահանջները բավարարող,  կոոպերատիվի կանոնադրությամբ սահմանված բաժնետիրական ներդրումը կատարած, ձայնի իրավունքով անդամագրված եւ կոոպերատիվի պարտավորությունների համար սուբսիդիար պատասխանատվություն կրող ֆիզիկական անձը արտադրական կոոպերատիվի համար եւ(կամ) ֆիզիկական կամ իրավաբանական անձը սպառողական կոոպերատիվի համար: 

2) Կոոպերատիվի եւ նրա անդամների`իրավունքների եւ պարտականությունների, գոծունեության, ստեղծման, գործունեության դադարման եւ այլ իրավահարաբերությունները կարգավորվում են` Հայաստանի Հանրապետության քաղաքացիական օրենսգրքով սահմանված կարգով: 

ՀՈԴՎԱԾ 4. ԳՅՈՒՂԱՏՆՏԵՍԱԿԱՆ ԱՐՏԱԴՈՒԹՅՈՒՆ ԵՎ ԳՅՈՒՂԱՏՆՏԵՍԱԿԱՆ ԱՐՏԱԴՐԱՆՔԻ,  ՀՈՒՄՔԵՐԻ ՈՒ ՍՆՈՒՆԴԻ ՇՈՒԿԱ 
1. Սույն օրենքի իմաստով գյուղատնտեսական արտադրություն է համարվում միասնական տնտեսական գործունեության այն տեսակների համակցությունը, որոնք ուղղված են գյուղատնտեսական ապրանքների, հումքերի ու սննդի աճեցմանը, արտադրմանը ու վերամշակմանը` ներառյալ համապատասխան ծառայությունների մատուցումը: 

2. Գյուղատնտեսական արտադրանքի, հումքերի ու սննդի շուկա է համարվում գյուղատնտեսական արտադրանքի, հումքերի ու սննդի շրջանառության ոլորտը: 

ՀՈԴՎԱԾ 5. ՊԵՏԱԿԱՆ ԱԳՐԱՐԱՅԻՆ ՔԱՂԱՔԱԿԱՆՈՒԹՅՈՒՆ 
1. Պետական ագրարային քաղաքականությունը պետական սոցիալ-տնտեսական քաղաքականության բաղկացուցիչն է` ուղղված գյուղատնտեսության ու գյուղական վայրերի կայուն զարգացմանը: Գյուղական վայրերի կայուն զարգացման տակ հասկացվում է դրանց կայուն սոցիալ-տնտեսական զարգացումը, գյուղատնտեսական արտադրանքի  արտադրության չափաքանակի մեծացումը, գյուղատնտեսության արդյունավետության բարձրացումը, գյուղական բնակչության առավելագույն զբաղվածությունը  եւ վերջինիս կենսամակարդակի բարձրացումը, հողերի ռացիոնալ օգտագործումը: 

2. Պետական ագրարային քաղաքականության հիմնական նպատակներն են` 

1) տեղական գյուղատնտեսական արտադրանքի ու գյուղատնտեսական ապրանքարտադրողների մրցունակության բարձրացումը, տեղական պարենամթերքի որակի ապահովումը, 

2) գյուղական վայրերի կայուն զարգացման ապահովումը, գյուղական բնակչության առավելագույն զբաղվածությունը եւ նրա կենսամակարդակի բարձրացումը` ներառյալ գյուղատնտեսության մեջ ներգրավված  աշխատողների աշխատանքի վարձատրության բարձացումը, 

3) գյուղատնտեսության կարիքների համար օգտագործվող անհրաժեշտ բնական ռեսուրսների պահպանումը եւ վերարտադրումը, 

4) գյուղատնտեսական ապրանքարտադրողների եկամտի բարձրացումը ապահովող, շուկայի ենթակառուցվածքը զարգացնող, արդյունավետ գործող գյուղատնտեսական արտադրանքի, հումքերի ու սննդի շուկայի ձեւավորումը, 

5) բարենպաստ ներդրումային միջավայրի ստեղծումը եւ ներդրումների ծավալի աճը գյուղատնտեսության ոլորտում, 

6) գյուղատնտեսական արտադրանքի, հումքի եւ սննդի գների ինդեքսի, գյուղատնտեսական արտադրողների կողմից օգտագործվող գների (սակագների), արդյունաբերական արտադրանքի (ծառայության) ուսումնասիրելը, եւ նման գների(սակագների) հավասարության ցուցանիշը պահպանելը: 

3. Պետական ագրարային քաղաքականության սկզբունքներն են` 

1) գյուղատնտեսական արտադրողների համար պետական աջակցության հասցեականությունը եւ հասանելիությունը, 

2) պետական ագրարային քաղաքականության մասին տեղեկատվության մատչելիությունը, 

3) գյուղատնտեսական արտադրանքի, հումքի եւ սննդամթերքի շուկայի միասնականությունը եւ մրցակցության հավասար պայմանների ապահովումը, 

4) պետական ագրարային քաղաքականության միջոցների իրականացման հաջորդականությունը եւ նրա կայուն զարգացումը, 

5) պետական գյուղատնտեսական ագրարային քաղաքականության զարգացմանը եւ իրացմանը` գյուղատնտեսական արտադրողների միությունների (միավորումների) մասնակցությունը: 

4. Պետական ագրարային քաղաքականության հիմնական ուղղություններն են` 

1) բնակչությանը տեղական պարենամթերքով ապահովելու կայունության ապահովումը, 

2) գյուղատնտեսական արտադրանքի, հումքի եւ սննդամթերքի շուկայի ձեւավորումը եւ  դրա ենթակառուցվածքների զարգացման  կարգավորումը, 

3) գյուղատնտեսական ապրանքարտադրողներին պետական աջակցություն ցուցաբերելը, 

4)տեղական գյուղատնտեսական ապրանքարտադրողների տնտեսական շահերի պաշտպանությունը ներքին եւ արտաքին շուկաներում, 

5) ագրոարդյունաբերական համալիրի  ոլորտում գիտության եւ նորարարության հետեւողական զարգացումը, 

6) գյուղական վայրերի մշտական, կայուն եւ հետեւողական զարգացումը, 

7) գյուղատնտեսության ոլորտում անհրաժեշտ մասնագետների ուսուցանման, պատրաստման եւ վերապատրաստման համակարգի կատարելագործումը: 

ՀՈԴՎԱԾ 6. ՊԵՏԱԿԱՆ ԱԳՐԱՐԱՅԻՆ ՔԱՂԱՔԱԿԱՆՈՒԹՅԱՆ ԻՐԱԿԱՆԱՑՄԱՆ ՄԻՋՈՑՆԵՐԸ 
Պետական ագրարային քաղաքականության իրականացման համար կարող են իրականացվել հետեւյալ միջոցները` 

1) գյուղատնտեսական ապրանքարտադրողներին  պետական միջոցների տրամադրում Հայաստանի Հանրապետության օրենսդրությամբ սահմանված կարգով, 

2) գյուղատնտեսական ապրանքարտադրողների նկատմամբ հատուկ(բարենպաստ) հարկային քաղաքականության կիրառում, 

3) պետական եւ համայնքային կարիքների համար գյուղատնտեսական արտադրանքի, հումքի եւ սննդամթերքի գնումների, պահպանման, վերամշակման եւ մատակարարման իրականացում` տեղական ապրանքարտադրողներից, 

4) գյուղատնտեսական արտադրանքի, հումքի եւ սննդամթերքի շուկայի կարգավորում` այդ թվում մաքսային-սակագնային եւ ոչ սակագնային կարգավորում. հատուկ(բարենպաստ)  մաքսային քաղաքականության կիրառում, 

5) գյուղատնտեսական արտադրանքի, հումքի եւ սննդամթերքի շուկայում հատուկ(բարենպաստ)  վարկայաին քաղաքականության կիրառում 

6) գյուղատնտեսական ապրանքարտադրողներին եւ գյուղատնտեսական արտադրանքի, հումքի եւ սննդամթերքի շուկայի մյուս մասնակիցներին տեղեկատվությամբ ապահովում, ինչպես նաեւ նրանց համապատասխան խորհրդատվության տրամադրում, 

7) գյուղատնտեսական արտադրանքի, հումքի եւ սննդամթերքի շուկայի հակամենաշնորհային կարգավորում, 

8) պետական ագրարային քաղաքականության ձեւավորմանը ու իրականացմանը հասարակական կազմակերպությունների եւ գյուղատնտեսական ապրանքարտադրողների միությունների մասնակցության ապահովումը, 

9) գյուղատնտեսական արտադրանքի, հումքի եւ սննդամթերքի շուկայում պետության կողմից` գնումային միջամտությունների, ապրանքային միջամտությունների ինչպես նաեւ գրավով ապահովված գործարքների իրականացում, 

10) գյուղատնտեսական արտադրանքի, հումքի եւ սննդամթերքի շուկայում գնումային միջամտությունների եւ(կամ) ապրանքային միջամտությունների միջոցով` ապրանքների գների կանոնակարգում, 

11) օրենքով նախատեսված այլ միջոցառումներ: 

ՀՈԴՎԱԾ 7. ԳՅՈՒՂԱՏՆՏԵՍՈՒԹՅԱՆ ԶԱՐԳԱՑՄԱՆ ՈԼՈՐՏՈՒՄ ՊԵՏԱԿԱՆ ԱՋԱԿՑՈՒԹՅԱՆ ՀԻՄՆԱԿԱՆ ՈՒՂՂՈՒԹՅՈՒՆՆԵՐԸ 
1. Գյուղատնտեսական արտադրանքի եւ գյուղական վայրերի կայուն զարգացման պետական աջակցությունը իրականացվում է հետեւյալ հիմնական ուղղություններով 

1) Համապատասխան պայմանների առկայության դեպքում` գյուղատնտեսական մթերքներ արտադրող, դրանք վերամշակող, այդ ոլորտում ծառայություններ մատուցող, ինչպես նաեւ անձնական օժանդակ տնտեսություն կամ գյուղական(ֆերմերային) տնտեսություն վարող քաղաքացիների, կամ գյուղատնտեսական սպառողական կոոպերատիվների` գյուղատնտեսական ապրանքարտադրողների համար ապահովվում է վարկային միջոցների մատչելիության աջակցություն, 

2) գյուղատնտեսության մեջ ռիսկերի ապահովագրության համակարգի ներդրում եւ զարգացում, 

3) ցեղական անասնաբուծության զարգացման աջակցություն, 

4) էլիտար սերմնաբուծության զարգացման աջակցություն, 

5) անասնաբուծական մթերքների եւ ապրանքների արտադրության աջակցություն, 

6) բազմամյա տնկիների աճեցման եւ դրանց խնամքի աջակցություն, 

7) գյուղատնտեսական ապրանքարտադրողների հիմնական միջոցների նորացման աջակցություն, 

8) գյուղատնտեսական ապրանքարտադրողների տեխնիկական միջոցների նորացման եւ նորագույն առաջադեմ տեխնալոգիաների ներդրման աջակցություն 

9) հողի բերրիությանը նպաստելու միջոցառումների իրականացման աջակցություն, 

10) գյուղատնտեսական վայրերի կայուն զարգացման, սպասարկման, շինարարության այդ թվում` բնակավայրերը կապող ճանապարհների պատշաճ վիճակը ապահովելու աջակցություն եւ իրականացում, 

11) գյուղատնտեսական ապրանքարտադրողներին խորհրդատվության տրամադրման, ինչպես նաեւ գյուղատնտեսության համար անհրաժեշտ մասնագետների պատրաստման ու վերապատրաստման ապահովում, 

12) պետական ագրարային քաղաքականության թափանցիկության եւ դրա իրականացման մասին տեղեկատվության մատչելիության ապահովում: 

2. սույն հոդվածի 1-ին մասի ֆինանսավորումը կատարվում է սույն օրենքին եւ այլ իրավական ակտերին համապատասխան: 

Հաջորդ ֆինանսական տարում գյուղատնտեսության զարգացման համար նախատեսված գումարները` համապատասխանաբար տրամադրվում են պետական տարածքային կառավարման մարմիններին սուբսիդիաների տեսքով` ըստ նրանց կողմից ներկայացված եւ համապատասխան «Պետական բյուջեի մասին» Հայաստանի Հանրապետության օրենքով սահմանված չափաբաժինների` դրանց վարչատարածքային սահմաններում գրանցված (գործող) գյուղատնտեսական ապրանքարտադրողներին պետական աջակցության ապահովման համար: 

3. Գյուղատնտեսության զարգացման նպատակով սուբսիդիաներ տրամադրելու պայմանները, չափորոշիչները ու մեթոդները(նորմատիվները)  սահմանում է Հայաստանի Հանրապետության կառավարությունը: 

4. Գյուղատնտեսության զարգացման նպատակով նախատեսված` պետական բյուջեի միջոցները նպատակային են եւ այլ նպատակների համար չեն կարող ծախսվել: 

ՀՈԴՎԱԾ 8. ԳՅՈՒՂԱՏՆՏԵՍՈՒԹՅԱՆ ԶԱՐԳԱՑՄԱՆ ԵՎ ԳՅՈՒՂԱՏՆՏԵՍԱԿԱՆ ԱՐՏԱԴՐԱՆՔԻ,  ՀՈՒՄՔԻ ՈՒ ՍՆՆԴԱՄԹԵՐՔԻ ՇՈՒԿԱՅԻ ԿԱՐԳԱՎՈՐՄԱՆ ՊԵՏԱԿԱՆ ԾՐԱԳԻՐԸ 
1. Գյուղատնտեսության զարգացման եւ գյուղատնտեսական արտադրանքի, հումքի ու սննդամթերքի շուկայի(այսուհետ`գյուղատնտեսական շուկա)  կարգավորման պետական ծրագիրը (այսուհետ`պետական ծրագիր) փասթաթուղթ է, որը սահմանում է գյուղատնտեսական զարգացման եւ գյուղատնտեսական շուկայի կարգավորման  նպատակները ու հիմնական ուղղությունները, միջնաժամկետ ժամանակահատվածում նախատեսված միջոցառումների իրականացման մեխանիզմները  եւ գործունեության ֆինանսական ապահովումը, յուրաքանչյուր հինգ օրացույցային տարիների համար(այսուհետ`հնգամյակ): 

2. Պետական ծրագրի նախագծի կազմման աշխատանքներին մասնակցում են գործադիր իշխանության այն բոլոր մարմինները, որոնց գործառույթները որեւէ կերպ առնչվում է գյուղատնտեսությանը, տարածքային կառավարման եւ տեղական ինքնակառավարման մարմինները: 

Մնացած բոլոր պետեկան մարմինները, հիմնարկները, ձեռնարկությունները, կազմակերպությունները եւ ֆիզիկական անձինք կարող են մասնակցել պետական ծրագրի նախագծի կազմման աշխատանքներին սեփական նախաձեռնությամբ`  ներկայացնելով առաջարկություններ եւ հիմնավորումներ: 

3. Հնգամյակի  պետական ծրագրի հիմնական ցուցանիշները, ներկայացված առաջարկությունները, հետազոտվում են հանձնաժողովի կողմից, որը ստեղծվում է գյուղատնտեսական համալիր ոլորտում պետական միասնական քաղաքականություն մշակող, նորմատիվ-իրավական կարգավորում եւ գյուղատնտեսական արտադրանքի, հումքի ու սննդամթերքի շուկայի կարգավորման գործառույթ իրականացնող`  գործադիր իշխանության պետական մարմնի (այսուհետ` պետական լիազոր մարմին) կողմից: 

Հանձնաժողովը բաղկացած է տասնհինգ անդամից, որից` հինգ անդամ պետական լիազոր մարմնի ներկայացմամբ, հինգ անդամ`գյուղատնտեսական ապրանքարտադրողների միությունների կողմից առաջադրված թեկնածուներից, հինգ անդամ` գյուղատնտեսության ոլորտի գիտական կազմակերպությունների առաջադրած թեկնածուներից: 

 Պետական ծրագրի վերաբերյալ առաջարկությունների ներկայացման ժամկետներն ու կարգը, հանձնաժողովի ստեղծման եւ գործունեության կարգն ու պայմանները, ինչպես նաեւ պետական ծրագիրը պետական լիազոր մարմին ներկայացնելու կարգը` սահմանում է Հայաստանի Հանրապետության կառավարությունը: 

Պետական ծրագիրը հաստատում է Հայաստանի Հանրապետության կառավարությունը` պետական լիազոր մարմնի ներկայացմամբ: 

4. Պետական ծրագիրը ներառում է գյուղատնտեսության զարգացման հիմնական ցուցանիշները եւ դրա ապագա զարգացման կանխատեսումները, նպատակները, խնդիրները, արդյունավետության ցուցանիշները ու դրանցից բխող պարտականություններն ու գործառույթները` ներառյալ  համապատասխան հնգամյակում յուրաքանչյուր տարվան հատկացվող, պետական ծրագրի նպատակների ու խնդիրների իրագործման համար նախատեսված անհրաժեշտ ֆինանսական միջոցների բաշխումը: 

5. Պետական լիազոր մարմինը պետական ծրագրի առաջին ֆինանսական տարվան նախորդող  տարվա փետրվարի 1-ից ոչ ուշ տեղեկություններ է հրապարակում`առնվազն երեք հազար տպաքանակ ունեցող զանգվածային լրատվության միջոցով պետական ծրագրի նախագծին մասնակցության վերաբերյալ, ինչպես նաեւ տեղեկատվություն մասնակիցների կողմից մասնակցության համար պահանջվող անհրաժեշտ փաստաթղթերի ցանկը ու ձեւը, միաժամանակ այդ տեղեկատվությունը տեղադրվում է պետական լիազոր մարմնի ինտերնետային կայք էջում: 

6. Պետական լիազոր մարմինը հաստատման նպատակով` մինչեւ պետական ծրագրի ավատին նախորդող  տարվա մարտի 1-ը Հայաստանի Հանրապետության կառավարությանն է ներկայացնում հաջորդ հնգամյակին վերաբերող պետական ծրագրի նախագիծը: 

ՀՈԴՎԱԾ 9. ՊԵՏԱԿԱՆ ԾՐԱԳՐԵՐԻ ԵՆԹԱԾՐԱԳՐԵՐԻ ՓՈՐՁԱՔՆՆՈՒԹՅԱՆ ԿԱՐԳԸ 
1.Պետական ծրագրի ենթածրագրերի մեջ ներառված հատուկ մասնագիտական գիտելիքներ պահանջող հարցերի վերաբերյալ հանձնաժողովը կարող է դիմել պետական լիազոր մարմնի աջակցությանը: 

2. Պետական ծրագրի ենթածրագրերի մեջ ներառված մասնագիտական գիտելիքներ պահանջող հարցերի գնահատման համար պետական լիազոր մարմնի կողմից ստեղծում են փորձագիտական  հանձնաժողովներ, որոնց մեջ մտնում են անկախ փորձագետներ, գյուղատնտեսական արտադրողների ճուղային միավորումների անդամներ ու գյուղատնտեսական արտադրանք, հումք ու սննդամթերք իրացնող անձիք, եւ այլ շահույթ չհետապնդող կազմակերպությունների անդամներ, գործադիր իշխանության պետական եւ տեղական ինքնակառավարման մարմինների ներկայացուցիչներ: 

2. Փորձագիտական հանձնաժողովում պետական պաշտոնյաների թիվը չպետք է գերազանցի հանձնաժողովի անդամների թվի 1/3-ը: 

3. Փորձագիտական հանձնաժողովների ստեղծման, ֆինանսավորման կարգը, աշխատակարգն ու ժամկետները   հաստատում է Հայաստանի Հանրապետության կառավարությունը, իսկ կազմը պետական լիազոր մարմինը: 

4. Փորձագիտական հանձնաժողովը փորձաքննության ներկայացված յուրաքանչյուր ենթածրագրի վերաբերյալ ներկայացնում է եզրակացություն, որը ներառում է յուրաքանչյուր ենթածրագրի իրականացման արդյունքների եւ արդյունավետության գնահատականը, պետական ագրարային քաղաքականության նպատակների մատչելիության աստիճանը եւ իրականացման ողջամտությունը, ինչպես նաեւ, անհրաժեշտության դեպքում, վերոնշյալ ենթածրագրերի փոփոխության  մասին առաջարկություններ` ներկայացնելով այլընտրանքային տարբերակ եւ հիմնավորում: 

5. Փորձագիտական հանձնաժողովը եզրակացությունը սահմանված ժամկետում եւ կարգով ներկայացնում է պետական լիազոր մարմին: 

ՀՈԴՎԱԾ 10. ՊԵՏԱԿԱՆ ԾՐԱԳՐԻ ՀԱՍՏԱՏՈՒՄԸ 
1.Պետական ծրագիրը հաստատվում է Հայաստանի Հանրապետության կառավարության կողմից ոչ ուշ քան հաստատման տարվա մայիսի 15-ը` հինգ տարի ժամկետով: 

2.Հաստատված պետական ծրագրում հնգամյակի համար նախատեսված ֆինանսավորման չափը նվազման առումով հետագայամ փոփոխության ենթակա չէ: 

3.Հաստատված պետական ծրագրում նախատեսված` հնգամյակի յուրաքանչյուր տարվան հասանելիք ֆինանսավորման տողը, համապատասխան ֆինանասական տարվան նախորդող տարում, հաջորդ տարվա համար կազմվող` «Պետական բյուջեի մասին» Հայաստանի Հանրապետության օրենքի նախագծում ներառվում է առանց փոփոխությունների`  նվազեցման առումով: 

ՀՈԴՎԱԾ 11. ՊԵՏԱԿԱՆ ԾՐԱԳՐԻ ԻՐԱԿԱՆՑՈՒՄԸ 
1. Պետական ծրագիրը իրականացնում են պետական լիազոր մարմինը, տարածքային կառավարման մարմինները, ինչպես նաեւ տեղական ինքնակառավարման  մարմինները: 

2. Գյուղատնտեսության համալիր ոլորտում պետական միասնական քաղաքականությունը եւ համապատասխան տարածքային նպատակային ծրագրերը ձեւավորվում եւ իրականցվում են Հայաստանի Հանրապետության Սահմանադրությանը եւ օրենքներին համապատասխան: 

ՀՈԴՎԱԾ 12. ՊԵՏԱԿԱՆ ԾՐԱԳՐԻ ԻՐԱԿԱՆԱՑՄԱՆ ԸՆԹԱՑՔԻ ՈՒ ԱՐԴՅՈՒՆՔՆԵՐԻ ՄԱՍԻՆ ԱԶԳԱՅԻՆ ԶԵԿՈՒՅՑԸ 
1. Պետական լիազոր մարմինը յուրաքանչյուր տարի մինչեւ մարտի 30-ը, նախապատրաստում եւ Հայաստանի Հանրապետության կառավարության հաստատմանն է ներկայացնում նախորդ տարում պետական ծրագրի իրականացման ընթացքի ու արդյունքների մասին ազգային զեկույց (այսուհետ` ազգային զեկույց): 

2. Հայաստանի Հանրապետության կառավարությունը մեկամսյա ժամկետում քննարկում եւ հաստատում է ազգային զեկույցը: 

3. Հայաստանի Հանրապետության կառավարության կողմից հաստատված ազգային զեկույցը ուղարկվում է Հայաստանի Հանրապետության Ազգային ժողով եւ պետական լիազոր մարմին: 

4. Պետական լիազոր մարմինը, Հայաստանի Հանրապետության կառավարության կողմից հաստատված ազգային զեկույցը մինչեւ տվյալ տարվա մայիսի 15-ը հրապարակում է  առնվազն երեք հազար տպաքանակ ունեցող մամուլում եւ միաժամանակ այն տեղադրվում է նաեւ պետական լիազոր մարմնի ինտերնետային կայք էջում: 

5. Հայաստանի Հանրապետության Ազգային Ժողովի հերթական նիստում լսվում է Հայաստանի Հանրապետության կառավարության լիազոր ներկայացուցիչի կողմից ներկայացվող ազգային զեկույցի մասին հաշվետվությունը: 

ՀՈԴՎԱԾ 13. ԱԶԳԱՅԻՆ ԶԵԿՈՒՅՑԻ ԲՈՎԱՆԴԱԿՈՒԹՅՈՒՆԸ 
Պետական ծրագրի իրականացման ընթացքի ու արդյունքների մասին ազգային զեկույցը ներառում է. 

1) Պետական ծրագրի իրականացման արդյունքները ամբողջ անցած տարվա ընթացքում, ինչպես նաեւ դրա մեջ ներառված առանձին միջոցառումների արդյունքները: 

Հնգամյակի ավարտի դեպքում` նաեւ հնգամյակի ամբողջ ընթացքը եւ արդյունքները: 

2)Պետական ծրագրով սահմանված նպատակների եւ խնդիրների համապատասխան գյուղատնտեսության զարգացման հիմնական ցուցանիշները. 

ա) գյուղատնտեսական համախառն ապրանքների եւ սննդարդյունաբերական ապրանքների ընդհանուր ցուցանիշները, 

բ) գյուղատնտեսության մեջ իրականացված ներդրումները, 

գ)  գյուղական վայրերում ապրող եւ գյուղատնտեսությամբ զբաղվող անձանց եկամուտների ընդհանուր վիճակագրությունը, 

դ) մեկ անձի կողմից տարվա ընթացքում հիմնական պարենամթերքի օգտագործման ցուցանիշները, 

 ե) գյուղատնտեսական ապրանքների արտահանումից ստացված եկամուտները, 

զ) տեղական գյուղատնտեսական արտադրանքի պահանջարկի տոկոսը ներքին շուկայում, 

է) գուղատնտեսական արտադրության շահութաբերությունը, 

ը) գուղատնտեսական կազմակերպությունների տեխնիկական հագեցվածության աստիճանը, 

թ) գների տատանումների սահմանը, 

ժ) գյուղական վայրերում բնակվող անձանց սոցիալական ոլորտում մատուցվող ծառայությունների ծավալի ավելեցման աստիճանը, 

ժա) այլ ցուցանիշներ, 

3) Հաջորդ տարում գյուղատնտեսության զարգացման կանխատեսումները: 

4) Անհրաժեշտության դեպքում, առաջարկ` պետական ծրագրում փոփոխություններ եւ լրացումներ կատարելու մասին: 

ՀՈԴՎԱԾ 14. ԳՅՈՒՂԱՏՆՏԵՍԱԿԱՆ ԱՊՐԱՆՔԱՐՏԱԴՐՈՂՆԵՐԻ ՎԱՐԿԱՎՈՐՄԱՆ ՊԵՏԱԿԱՆ ԱՋԱԿՑՈՒԹՅՈՒՆԸ 
1. Պետությունը ապահովում է գյուղատնտեսական ապրանքարտադրողների վարկավորման կայուն համակարգի ձեւավորումը ու զարգացումը, գյուղատնտեսության զարգացման նպատակով  վարկային կազմակերպություններից եւ(կամ) գյուղատնտեսական վարկայաին ակումբներից գյուղատնտեսական ապրանքարտադրողների հավասար մատչելիությամբ վարկերի (փոխառությունների) ստացումը: 

2. Պետական բյուջեից տարածքային  կառավարման մարմիններին տրամադրվում են սուբսիդիաներ, որոնք նրանք վերաբաշխում են համապատասխանաբար իրենց վարչական տարածքներում գործող համայնքների միջեւ` ծախսերի փոխհատուցման տոկոսների վճարման համար տրվող սուբսիդիաները տրամադրվում են գյուղատնտեսական ապրանքարտադրողների եւ վարկայաին եւ(կամ) գյուղատնտեսական վարկայաին ակումբների միջեւ կնքված պայմանագրերով նախատեսված վարկի օգտագործման ամբողջ ժամանակահատվածի համար, Հայաստանի Հանրապետության կենտրոնական բանկի վարկային(փոխառության) պայմանագրի կնքման ժամանակ գործող վերաֆինանսավորման դրուքաչափի (հաշվառական դրույքաչափ) երկու երրորդի չափով: 

3. Սույն հոդվածի 2-րդ մասում սահմանված սուբսիդիաների տրամադրման կարգը սահմանւմ է Հայաստանի Հանրապետության կառավարությունը: 

ՀՈԴՎԱԾ 15. ՊԵՏԱԿԱՆ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ ԳՅՈՒՂԱՏՆՏԵՍԱԿԱՆ ԱՊԱՀՈՎԱԳՐՈՒԹՅՈՒՆԸ 
1.Պետական աջակցությամբ իրականացվող գյուղատնտեսական ապահովագրությանը ենթակա են ռիսկերը կապված ամբողջական կամ մասնակի գյուղատնտեսական ապրանքների կորստի, այդ թվում` գյուղատնտեսական բերքի (սերմային, սննդային, մարգային բույսերի, կարտոֆիլի, բանջարեղենի, ցորենի եւ գարու դաշտեր եւ այլն), բազմամյա տնկիների բերքի, բազմամյա տնկիների (խաղողի այգի, պտղատուներ, հատապտուղներ, ընկուզապտղային տնկիներ եւ այլն), որոնք առաջանում են գյուղատնտեսության համար վտանգ ներկայացնող բնական երեւույթների (երաշտ, ցրտահարում, կարկտահարում, երկրաշարժեր, ջրհեղեղներ, հողի ճահճացում, սողանք եւ այլ բնական աղետներ) հետեւանքով (այսուհետ` գյուղատնտեսական ապահովագրություն): 

2. Գյուղատնտեսական ապրանքարտադրողներին բյուջետային միջոցների հաշվին տրամադրվում են սուբսիդիաներ, ոչ պակաս քան ապահովագրության պայմանագրով վճարված ապահովագրական վճարի (ապահովագրական ներդրում) 50 տոկոսի չափով: 

3. Ապահովագրական պայմանագրով նախատեսված ապահովագրական ծախսերի փակման համար պետական բյուջեից համայնքային բյուջեներին տրամադրվող սուբսիդիաները սահմանվում են « Պետական բյուջեյի մասին » Հայաստանի Հանրապետության օրենքով: 

4. Ապահովագրության նպատակով իրականացվող ծախսերի համար պետական բյուջեյից համայնքային բյուջեներին տրամադրվող սուբսիդիաների տրամադրման կարգը սահմանում է ՀՀ կառավարությունը: 

ՀՈԴՎԱԾ 16. ՀՈՂԵՐԻ ՊՏՂԱՏՎՈՒԹՅԱՆ ԲԱՐՁՐԱՑՄԱՆ ՄԻՋՈՑԱՌՈՒՄՆԵՐԻ ԵՎ ԳՅՈՒՂԱՏՆՏԵՍԱԿԱՆ ՀՈՂԵՐԻ ՊԱՇՏՊԱՆՈՒԹՅԱՆ ՊԵՏԱԿԱՆ ԱՋԱԿՑՈՒԹՅՈՒՆԸ, 
Էկոլոգիյական հավասարակշռության ապահովմանը ուղղված պետական քաղաքականության շրջանակներում եւ ի կատարումն գյուղատնտեսության զարգացման ազգային ծրագրի, գյուղատնտեսական հողերի պաշտպանության եւ դրանց բերքատվության բարձրացման միջոցառումներ իրականացնելիս գյուղատնտեսական ապրանքարտադրողները ստանում են պետական աջակցություն, այդ թվում` Հայաստանի Հանրապետության օրենսդրությամբ սահմանված կարգով պետական եւ համայնքային բյուջեների հաշվին հակակարկտային համակարգերի տեղադրման եւ շահագործման, ինչպես նաեւ հողի հարստացման եւ բերքատվության բարձրացման համար խթանող միջոցներ, պարարտանյութ, թունաքիմիկատներ եւ այլ անհրաժեշտ միջոցներ ձեռք բերելու համար: 

ՀՈԴՎԱԾ 17. ԳՅՈՒՂԱՏՆՏԵՍԱԿԱՆ ԱՐՏԱԴՐՈՒԹՅԱՆ, ՀՈՒՄՔԻ ՈՒ ՍՆՆԴԱՄԹԵՐՔԻ ՇՈՒԿԱՅԻ ԿԱՐԳԱՎՈՐՄԱՆ ՊԵՏԱԿԱՆ ԳՆՈՒՄՆԵՐԻ ՍԱՀՄԱՆԱՓԱԿՈՒՄՆԵՐԸ, ԱՊՐԱՆՔԱՅԻՆ ՍԱՀՄԱՆԱՓԱԿՈՒՄՆԵՐԸ 
1. Պետական գնումային միջամտություն եւ ապրանքային միջամտություն իրականացվում են գյուղատնտեսական արտադրանքի, հումքի եւ սննդամթերքի շուկայում գների կարգավորման եւ գյուղատնտեսական ապրանքարտադրողների եկամուտների մակարդակը պահպանելու նպատակով: 

2. Պետական գնումային միջամտությունը (այսուհետ`գնումային միջամտություն) իրականացվում է իրացվող գյուղատնտեսական արտադրանքի գների անկման ժամանակ, երբ գները իջնում են հաշվարկային մինիմումից` պետական գնումների ճանապարհով, ներառյալ` առուվաճառքը բորսայում, կամ կապված տվյալ ապրանքների գրավադրմամբ իրականացված միջոցառումների հետ: 

3. Պետական ապրանքային միջամտությունը (այսուհետ`ապրանքային միջամտություն) իրականացվում է գյուղատնտեսական ապրանքների հաշվարկային մաքսիմալ գներից գնաճի ժամանակ` ներմուծված նույնանուն գյուղատնտեսական ապրանքի վաճառքի ճանապարհով, ներառյալ` առուվաճառքը բորսայում: 

4. Հացահատիկի շուկայի կայունացման համար գնումային եւ ապրանքային միջամտություններ կարող են իրականացվել պարենային եւ ոչ պարենային ցորենի, գարու, եգիպտացորենի նկատմամբ: Գյուղատնտեսական այլ ապրանքների ցանկը, որոնց նկատմամբ կարող են իրականացվել պետական գնումային եւ(կամ) ապրանքային միջամտություն, կամ գրավադրմամբ իրականացված միջոցառումներ, պետական լիազոր մարմնի առաջարկությամբ սահմանում է Հայաստանի Հանրապետության կառավարությունը: 

5. Սերմերի եւ այլ գյուղատնտեսական ապրանքների գների մինիմալ եւ մաքսիմալ սահմանները գնումային եւ ապրանքային միջամտությունների միջոցով կարգավորման նպատակով որոշվում է պետական լիազոր մարմնի կողմից` կառավարության սահմանած կարգով: 

6. Մինչեւ յուրաքանչյուր տարվա մարտի 1-ը պետական լիազոր մարմինը առնվազն երեք հազար տպաքանակ ունեցող մամուլում հրապարակում է գնումային միջամտություններ իրականացնելու համար հիմք հանդիսացող իր կողմից սահմանված մինիմալ գները, յուրաքանչյուր գյուղատնտեսական արտադրանքի համար, այդ տեղեկատվությունը միաժամանակ տեղադրվում է նաեւ պետական լիազոր մարմնի ինտերնետային կայք էջում: 

7. Ապրանքային եւ գնումային միջամտություններ իրականացնելու ժամանակահատվածում` հանրապետության տարածք գյուղատնտեսական ապրանքներ ներմուծելու, կամ հանրապետության տարածքից գյուղատնտեսական ապրանքների արտահանման սահմանափակումները հաստատվում են Հայաստանի Հանրապետության կառավարության կողմից` պետական լիազոր մարմնի առաջարկությամբ: 

8. Գնումային միջամտությամբ կամ գրավադրմամբ իրականացված միջոցառումների միջոցով ձեռք բերված գյուղատնտեսական արտադրանքների վաճառքը իրականացվում է Հայաստանի Հանրապետության կառավարության սահմանած կարգով եւ պայմաններով: 

ՀՈԴՎԱԾ 18. ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ՄԱՍՆԱԿՑՈՒԹՅՈՒՆԸ ՊԵՏԱԿԱՆ ԱԳՐԱՐԱՅԻՆ ՔԱՂԱՔԱԿԱՆՈՒԹՅԱՆ ԻՐԱԿԱՆՑՄԱՆԸ 
1. Պետական լիազոր մարմինը` 

ա) պատասխանատու է պետական ծրագրի իրականացման համար 

բ) կոորդինացում է համայնքների գործողությունները պետական ծրագրի իրականացման եւ գյուղատնտեսության զարգացման հետ կապված այլ միջոցառումների իրականացումը 

գ) գյուղատնտեսական ապրանքների, հումքի ու սննդամթերքի շուկայում ապահովում է գների կայունությունը` իրականացնելով գնումային եւ ապրանքային միջոցառումներ, ինչպես նաեւ իրականացնելով սույն օրենքով սահմանված պետական քաղաքականության իրականացման այլ գործողություններ 

2. Համայնքներում գյուղատնտեսության զարգացման պետական ծրագրի իրականացման միջոցառումների համար պատասխանատու են համապատասխան տեղական ինքնակառավարման մարմինները` իրենց լիազորությունների սահմաններում: 

ՀՈԴՎԱԾ 19. ԳՅՈՒՂԱՏՆՏԵՍԱԿԱՆ ԱՊՐԱՆՔԱՐՏԱԴՐՈՂՆԵՐԻ ՄԻՈՒԹՅՈՒՆՆԵՐԻ (ՄԻԱՎՈՐՈՒՄՆԵՐԻ) ՄԱՍՆԱԿՑՈՒԹՅՈՒՆԸ ՊԵՏԱԿԱՆ ԱԳՐԱՐԱՅԻՆ ՔԱՂԱՔԱԿԱՆՈՒԹՅԱՆ ՁԵՎԱՎՈՐՄԱՆԸ ՈՒ ԻՐԱԿԱՆԱՑՄԱՆԸ 
1.Պետական լիազոր մարմինը ագրոարդյունաբերական համալիրի գյուղատնտեսական ապրանքարտադրողների հասարակական նշանակություն ունեցող շահերի համաձայնեցման նպատակով, գյուղատնտեսական ապրանքարտադրողների միություններին կամավոր հիմունքներով մասնակից է դարձնում պետական ագրարային քաղաքականության մշակմանը ու իրականացմանը: 

2. Պետական ագրարային քաղաքականության մշակմանը եւ իրականացմանը կարող են մասնակցել գյուղատնտեսական ապրանքարտադրողների այն միությունները որոնց անդամակցող գյուղատնտեսական ապրանքարտադրողները արտադրում են տեղական գյուղատնտեսական արտադրանքի, հումքի ու սննդամթերքի առանձին տեսակների երկու երրորդը: 

3. Գյուղատնտեսական ապրանքարտադրողների միությունների պետական քաղաքականության մշակմանը եւ իրականցմանը մասնակցության ձեւերն են` 

1) նորմատիվ իրավական ակտերի, պետական ծրագրի, նպատակային ծրագրերի նախագծերի կազմման մասնակցություն, 

2) գյուղատնտեսության զարգացման ոլորտում գիտության եւ տեխնիկայի հայտնագործությունների, արտասահմանյան եւ տեղական փորձի ուսումնասիրումը եւ տարածումը, 

3) պետական ագրարային քաղաքականության  ձեւավորման եւ իրականացման համար անհրաժեշտ տեղեկատվության տրամադրումը, 

4) պետական իշխանության մարմիններին` գյուղատնտեսությանը վերաբերող առաջարկություններ կազմելը եւ ներկայացնելը 

5) օրենքով եւ այլ իրավական ակտերով սահմանված մասնակցության այլ եղանակներ: 

ՀՈԴՎԱԾ 20. ԳՅՈՒՂԱՏՆՏԵՍՈՒԹՅԱՆ ՈԼՈՐՏՈՒՄ ՊԵՏԱԿԱՆ ՏԵՂԵԿԱՏՎՈՒԹՅԱՆ ԱՊԱՀՈՎՄԱՆ ՀԱՄԱԿԱՐԳԸ 
1. Գյուղատնտեսության ոլորտում պետական տեղեկատվական համակարգը ձեւավորում եւ նրա բնականոն գործունեությունը ապահովում է պետական լիազոր մարմինը` Հայաստանի Հանրապետությանկառավարության սահմանած կարգով: 

2. Գյուղատնտեսության ոլորտում պետական տեղեկատվական համակարգի հիմքում ընկած է գյուղատնտեսության փաստացի վիճակը ու նրա զարգացման միտումները, արտահայտված` պետական լիազոր մարմնի, պաշտոնական վիճակագրական տեղեկատվական պետական մարմնի, մաքսային գործունեության նկատմամբ հսկողություն եւ վերահսկողություն իրականցնող պետական իշխանության լիազոր մարմինների, տարածքային կառավարման եւ տեղական ինքնակառավքրման մարմինների տեղեկատվական համակարգերում: 

3.Պետական տեղեկատվության համակարգի մեջ պարտադիր մտնում են հետեւյալ տեղեկությունները` 

1) Պետական եւ ճուղային նպատակային ծրագրերի իրականացման մասին 

2) Բուսաբուծության եւ անասնաբուծության ճուղերի զարգացման մասին 

3) գյուղատնտեսական տեխնիկայի քանակի եւ վիճակի մասին, վառելանյութի մատակարարման քանակի եւ էներգոսպառման մասին 

4)հողերի քիմիականացման, բարելավման եւ հարստացման մասին 

5) գյուղատնտեսական նշանակության հողերի ուսումնասիրման  մասին 

6) գյուղատնտեսական կազմակերպությունների ֆինանսատնտեսական վիճակի մասին 

7) տարածքների սանիտարական եւ բակտերիական վիճակի ուսումնասիրության մասին, կապված բույսերին եւ անասուններին վարաքներ եւ հիվանդություններ տարածող միջատների եւ բակտերիաների հայտնաբերման, ոչնչացման եւ հիվանդությունները կանխարգելելու հետ 

8) գյուղատնտեսության ոլորտում աշխատողների թվաքանակի եւ հաստիքների մասին 

9) սննդի եւ վերամշակման արդյունաբերության մասին 

10) որսորդական տարածքների պարունակության եւ դրանց օգտագործման մասին 

11) գյուղատնտեսական ապրանքների, հումքի եւ սննդամթերքի շուկայում հիմնական պարենային ապրանքների գնի եւ քանակության վերաբերյալ անցկացված ուսումնասիրությունների արդյունքները: 

4. Պետական լիազոր մարմնի պաշտոնական ինտերնետային կայքում եւ համապատասխան տեղական ինքնակառավարման մարմիների ինտերնետային կայքերում, պարտադիր տեղադրման եւ ոչ ուշ քան յուրաքանչյուր եռամսյակ թարմացման ենթակա տեղեկատվությունը ներառում է` 

1) Պետական լիազոր մարմնի որոշումները 

2) Գյուղատնտեսության զարգացման պետական աջակցությանն առընչվող, պետական եւ տեղական ինքնակառավարման մարմինների հրապարակած նորմատիվ իրավական ակտերը 

3) մաքսային տուրքերի, սակագնային քվոտաների ծավալի, գյուղատնտեսական ապրանքների, հումքի եւ սննդամթերքի քանակի ներմուծման եւ արտահանման մասին տեղեկատվություն 

4) Գյուղատնտեսական հիմնական ապրանքատեսակների արտադրության ներկա վիճակի եւ կանխագուշակումների մասին տեղեկատվություն ըստ մարզերի եւ հանրապետության ամբողջ տարածքում ամբողջապես, ներառյալ ամենամսյա հաշվետվություններ գյուղատնտեսական կուլտուրաների ցանքսի, հավաքման, անասունների գլխաքանակի, կաթի եւ այլ գյուղատնտեսական մթերքների արտադրության մասին տեղեկատվություն 

5) գյուղատնտեսական ապրանքարտադրողների կողմից իրացաված գյուղատնտեսական արտադրանքի, հումքի ու սննդամթերքի միջին արժեքի, նրանց կողմից ձեռք բերված արդյունաբերական արտադրանքների եւ առանձին պարենային ապրանքների գների մասին տեղեկատվություն 

6) գյուղատնտեսական վայրերի հաշվառման մասին տեղեկատվություն 

7) պետական գնումային եւ ապրանքային միջամտությունների մասին եւ այդ նպատակով պետական ներդրումային ֆոնդի տարեվերջյան վիճակի մասին տեղեկատվություն 

8) տեղեկատվություն յուրաքանչյուր տարվա ավարտին գյուղատնտեսական արտադրանքի, հումքի եւ սննդամթերքի պահուստային քանակի մասին ողջ պետության տարածքում, 

9) պետական կարիքների համար գյուղատնտեսական արտադրանքի մրցույթների անցկացման մասին տեղեկատվություն 

10) պետական լիազոր մարմնի կողմից սահմանված այլ տեղեկատվություն: 

5. Սույն հոդվածի 4-րդ մասի մեջ նշված տեղեկատվությունը տրամադրվում է անվճար, բոլոր շահագռգիռ անձանց երաշխավորվում է տեղեկատվության հավասար մատչելիությունը: 

ՀՈԴՎԱԾ 21. ՕՐԵՆՔԻ ՈՒԺԻ ՄԵՋ ՄՏՆԵԼԸ 
1. Սույն օրենքը ուժի մեջ է մտնում պաշտոնական հրապարակման օրվանից: 

2. Հայաստանի Հանրապետության կառավարությունը սույն օրենքը ուժի մեջ մտնելու պահից հաշված վեց ամսվա ընթացքում հաստատում է սույն օրենքով նախատեսված իր հաստատմանը վերապահված նորմատիվ իրավական ակտերը: 

3. Սույն օրենքի այն նորմերը որոնց կիրարկման ապահովման համար անհարաժեշտ է ընդունել այլ նորմատիվ իրավական ակտեր գործում են այդ ակտերը օրինական ուժի մեջ մտնելու պահից: 

ՏԵՂԵԿԱՆՔ-ՀԻՄՆԱՎՈՐՈՒՄ 

ԳՅՈՒՂԱՏՆՏԵՍՈՒԹՅԱՆ ԶԱՐԳԱՑՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
«Գյուղատնտեսության զարգացման մասին» Հայաստանի Հանրապետության օրենքի ընդունման անհրաժեշտությունը պայմանավորված է արդի ժամանակահատվածում զարգացած եւ գործող գյուղատնտեսություն ունենլու ժամանակի հրամայականով, որը անմիջական կապի մեջ է ինչպես երկրի սոցիալ տնտեսական առաջընթացի, այնպես էլ երկրի անվտանգության եւ պաշտպանության ապահովման հարցերի հետ: 

Նշված հասրակական հարաբերությունների կարգավորման համար անհրաժեշտ է օրենսդրական կարգավորման ենթարկել այն հասարակական հարաբերությունները, որոնք առաջանում են գյուղատնտեսական ապրանքարտադրողների,  քաղաքացիների, իրավաբանական անձանց եւ գյուղատնտեսության զարգացման ոլորտում վարչարարություն իրականցնող պետական իշխանության մարմինների միջեւ: 

Անհրաժեշտ է սահմանել գյուղտնտեսության զարգացման ոլորտում պետական սոցիալ-տնտեսական քաղաքականության իրականացման իրավական հիմքերը կապված` Հայաստանի Հանրապետության  բնակչությանը հայկական(տեղական) սննդամթերքով ապահովելու, գյուղատնտեսական որակյալ եւ անհրաժեշտ քանակության ապրանքների արտադրության, այդ ոլորտում  ծառայությունների մատուցման, գյուղատնտեսական հումքերով արդյունաբերության զարգացման, ինչպես նաեւ գյուղական բնակավայրերի ու համապատասխան միջգյուղական տարածքների կայուն զարգացման նպատակների հետ: 

Անհրաժեշտ է սահմենել, թե ովքեր են համարվում  գյուղատնտեսական ապրանքարտադրողներ, ինչ են իրենցից ներկայացնում` գյուղական (ֆերմերային) տնտեսությունները, գյուղացիական  անձնական օժանդակ տնտեսությնները, դրանց ստեղծման կարգն ու պայմանները, կագավիճակը գործունեության նպատակները, իրավունքներն ու պարտականությունները, արտոնությունները, անհրաժեշտ է դասակարգել եւ բնորոշել, թե որ ապրանքներն են համարվում գյուղատնտեսական ապրանքներ, ինչ է գյուղատնտեսական արտադրանքի, հումքերի ու սննդի շուկան: 

Անհրաժեշտ է սահմանել եւ հետեւողաբար զարգացնել պետական ագրարային քաղաքականության հիմնական ուղղությունները, նպատակներն ու սկզբունքները, ամսնավորապես` տեղական գյգուղատնտեսական արտադրանքի ու գյուղատնտեսական ապրանքարտադրողների մրցունակության բարձրացումը, տեղական պարենամթերքի որակի ապահովումը, գյուղական վայրերի կայուն զարգացման ապահովումը, գյուղական բնակչության առավելագույն զբաղվածությունը եւ նրա կենսամակարդակի բարձրացումը` ներառյալ գյուղատնտեսության մեջ ներգրավված  աշխատողների աշխատանքի վարձատրության բարձացումը, գյուղատնտեսության կարիքների համար օգտագործվող անհրաժեշտ բնական ռեսուրսների պահպանումը եւ վերարտադրումը, գյուղատնտեսական ապրանքարտադրողների եկամտի բարձրացումը ապահովող, շուկայի ենթակառուցվածքը զարգացնող, արդյունավետ գործող գյուղատնտեսական արտադրանքի, հումքերի ու սննդի շուկայի ձեւավորումը, բարենպաստ ներդրումային միջավայրի ստեղծումը եւ ներդրումների ծավալի աճը գյուղատնտեսության ոլորտում, գյուղատնտեսական արտադրանքի, հումքի եւ սննդի գների ինդեքսի, գյուղատնտեսական արտադրողների կողմից օգտագործվող գների, արդյունաբերական արտադրանքի ուսումնասիրությունը,  գյուղատնտեսական արտադրողների համար պետական աջակցության եւ  պետական ագրարային քաղաքականության մասին տեղեկատվության մատչելիությունը, գյուղատնտեսական արտադրանքի, հումքի եւ սննդամթերքի շուկայի միասնականությունը եւ մրցակցության հավասար պայմանների ապահովումը, պետական ագրարային քաղաքականության միջոցների իրականացման հաջորդականությունը եւ նրա կայուն զարգացումը,   պետական գյուղատնտեսական ագրարային քաղաքականության զարգացմանը եւ իրացմանը` գյուղատնտեսական արտադրողների միությունների մասնակցությունը, բնակչությանը տեղական պարենամթերքով ապահովելու կայունության ապահովումը, գյուղատնտեսական արտադրանքի, հումքի եւ սննդամթերքի շուկայի ձեւավորումը եւ  դրա ենթակառուցվածքների զարգացման  կարգավորումը, գյուղատնտեսական ապրանքարտադրողներին պետական աջակցություն ցուցաբերելը, տեղական գյուղատնտեսական ապրանքարտադրողների տնտեսական շահերի պաշտպանությունը ներքին եւ արտաքին շուկաներում,  ագրոարդյունաբերական համալիրի  ոլորտում գիտության եւ նորարարության հետեւողական զարգացումը, գյուղական վայրերի մշտական, կայուն եւ հետեւողական զարգացումը, գյուղատնտեսության ոլորտում անհրաժեշտ մասնագետների ուսուցանման, պատրաստման եւ վերապատրաստման համակարգի կատարելագործումը: 

Անհրաժեշտ է օրենքի մակարդակով կանոնակարգել պետության կողմից` այս ամենի իրականացման համար ընդունելի միջոցները եւ եղանակաները այն դասակարգելով որպես` գյուղատնտեսության զարգացման եւ գյուղատնտեսական արտադրանքի, հումքի ու սննդամթերքի շուկայի կարգավորման պետական ծրագիր, նախանշելով վերջինս բովանդակությունը ու նպատակը, իրագործման նշանակությունն ու պետության պարտավորվածությունը այդ խնդի իրագորման գործում, ինչպես նաեւ դրա կազմման աշխատանքներին բացի պետական մարմիններից նաեւ հասարակության մասնակցության ապահովումը, արդյունքների մասին հաշվետվություն ներկայացնելը, որը կբարձարցնի, յուրաքանչյուր մասնակցի համար, պարատականությունների կատարման պատասխանատվությունը եւ միաժամանակ արդյունավետությունը, ապահովելով հզոր եւ անակախ գյուղատնտեսական համալիր ձեւավորելուն եւ անխափան գործածելուն, ի շահ ժողովրդի եւ պետության: 

Նախագիծ
Պ-10561-15.12.2010-ԳԲ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Գյուղացիական (ֆերմերային) տնտեսությունների մասին
ԳԼՈՒԽ 1. 

ԸՆԴՀԱՆՈՒՐ ԴՐՈՒՅԹՆԵՐ 
ՀՈԴՎԱԾ 1. ԳՅՈՒՂԱՑԻԱԿԱՆ  (ՖԵՐՄԵՐԱՅԻՆ) ՏՆՏԵՍՈՒԹՅԱՆ ՀԱՍԿԱՑՈՒԹՅՈՒՆԸ 
1. Գյուղացիական (ֆերմերային) տնտեսությունը` (այսուհետ` ֆերմերային տնտեսություն) ընդհանուր սեփականության ներքո գույք ունեցող, սեփական մասնակցությամբ համատեղ արտադրական եւ այլ տնտեսական գործունեություն (գյուղատնտեսական մթերքների արտադրություն, վերամշակում, պահպանում, տեղափոխում եւ իրացում) իրականացնող ազգակցական եւ (կամ) բարեկամական կապով   կապված անձանց միություն է: 

2. Ֆերմերային տնտեսություն կարող է ստեղծվել մեկ եւ ավելի անձանց կողմից: 

3. Ֆերմերային տնտեսությունը ձեռնարկատիրական գործունեություն է իրականացնում առաց իրավաբանական անձ ստեղծելու: 

4. Առաց իրավաբանական անձ ստեղծելու ֆերմերային տնտեսությունների կողմից իրականացվող ձեռնարկատիրական գործունեության իրավական կարգավորումը իրականացվում է կոմերցիոն կազմակերպություններ հանդիսացող իրավաբանական անձանց գործունեության կարգավորման համար սահմանաված` Հայաստանի Հանրապետության քաղաքացիական օրենսդրությամբ սահնաված կարգով, եթե այլ բան սահմանված չէ սույն օրենքով, այլ օրենքներով, կամ նորմատիվ իրավական ակտերով, կամ չի բխում այդ իրավահարաբերությունների բնույթից: 

5. Ֆերմերային տնտեսությունը կարող է ճանաչվել գյուղատնտեսական ապրանքարտադրող` օրենքով սահմանված կարգով: 

ՀՈԴՎԱԾ 2. ՊԵՏՈՒԹՅՈՒՆԸ ԵՎ ՖԵՐՄԵՐԱՅԻՆ ՏՆՏԵՍՈՒԹՅՈՒՆԸ 
1.Պետական իշխանության, տարածքային կառավարման եւ տեղական ինքնակառավարման մարմինները համագործակցում են ֆերմերային տնտեսությունների ստեղծման եւ նրանց գործունեության իարականացման գործում, ֆերմերային տնտեսություններին ցուցաբերելով աջակցություն այդ թվում ֆինանսական եւ այլ միջոցները ֆերմերային տնտեսություններին մատչելի դարցնելու նպատակով ստեղծելով համապատասխան տնտեսագիտական եւ սոցիալական ենթակառուցվացքներ, ինչպես նաեւ «Փոքր եւ միջին ձեռնարկատիրության պետական աջակցության մասին» եւ «Գյուղատնտեսության զարգացման մասին» Հայաստանի Հանրապետության օրենքներով եւ այլ իրավական ակտերով սահմանված կարգով: 

2. Պետական իշխանության, տարածքային կառավարման եւ տեղական ինքնակառավարման մարմիններին արգելվում է միջամտել ֆերմերային տնտեսությունների տնտեսական, կամ այլ գործունեությանը, բացառությամբ օրենքով նախատեսված դեպքերի: 
  

ԳԼՈՒԽ 2. 

ՖԵՐՄԵՐԱՅԻՆ ՏՆՏԵՍՈՒԹՅԱՆ ՍՏԵՂԾՈՒՄԸ 
ՀՈԴՎԱԾ 3. ՖԵՐՄԵՐԱՅԻՆ ՏՆՏԵՍՈՒԹՅՈՒՆ ՍՏԵՂԾԵԼՈՒ ԻՐԱՎՈՒՆՔԸ 
1. Ֆերմերային տնտեսություն ստեղծելու իրավունք ունեն` Հայաստանի Հանրապետության գործունակ քաղաքացիները, օտարերկրյա քաղաքացիները եւ քաղաքացիություն չունեցող անձինք: 

2. ֆերմերային տնտեսության անդամ կարող լինել. 

1) ամուսինները, նրանց ծնողները, երեխաները, եղբայրները, քույրերը, թոռները, ինչպես նաեւ յուրաքան?յուր ամուսնու տատը ու պապը, բայց ոչ ավել քան երեք ընտանիքից: 

Ֆերմերային տնտեսության անդամների երեխաները, թոռները, եղբայրները եւ քուրերը կարող են անդամագրվել ֆերմերային տնտեսությունում  տասնվեց տարեկան դառնալուց հետո: 

 2) ֆերմերային տնտեսության ղեկավարի հետ ազգակցական կապի մեջ չգտնվող անձինք, որոնց թվաքանակը մեկ ֆերմերային տնտեսությունում չի կարող գերազանցել հինգ անձը: 

ՀՈԴՎԱԾ 4. ՖԵՐՄԵՐԱՅԻՆ ՏՆՏԵՍՈՒԹՅՈՒՆ ՍՏԵՂԾԵԼՈՒ ՎԵՐԲԵՐՅԱԼ ՀԱՄԱՁԱՅՆԱԳԻՐԸ 
1. Մեկ անձի կողմից ֆերմերային տնտեսություն ստեղծելու դեպքում համաձայնագրի կնքում չի պահանջվում: 

2. Ֆերմերային տնտեսություն ստեղծելու վերաբերյալ ցանկություն հայտնած քաղաքացիները միմիյանց հետ կնքում են համաձայնագիր: 

3. Ֆերմերային տնտեսություն ստեղծելու վերաբերյալ համաձայնագիրը (այսուհետ` համաձայնագիր) պետք է պարունակի տեղեկություններ. 

1) ֆերմերային տնտեսության անդամների վերաբերյալ, 

2) ֆերմերային տնտեսության անդամներից մեկին` այդ տնտեսության ղեկավար ճանաչելու վերաբերյալ, ֆերմերային տնտեսության ղեկավարի լիազորությունները սահմանվում են սույն օրենքով եւ ֆերմերային տնտեսությունների ղեկավարման կարգով: Ֆերմերային տնտեսությունների ղեկավարման կարգը սահմանում է Հայաստանի Հանրապետության կառավարությունը, 

3) ֆերմերային տնտեսության անդամների իրավունքների եւ պարտականությունների վերաբերյալ, 

4) ֆերմերային տնտեսության գույքի գոյացման, այդ գույքի տիրապետման, օգտագործման եւ տնօրինման կարգի վերաբերյալ, 

5) ֆերմերային տնտեսության անդամ ընդունելու եւ անդամությունից դուրս գալու կարգի վերաբերյալ, 

6) ֆերմերային տնտեսության գործունեության արդյունքում ստացված պտուղների, ապրանքների եւ եկամուտի բաշխման կարգի վերաբերյալ: 

4. Համաձայնագրին կցվում են ֆերմերային տնտեսություն ստեղծելու ցանկություն հայտնած անձանց ազգակցական կապը հաստատող փաստաթղթերի պատճենները: 

5. Համաձայանգիրը ստորագրվում է ֆերմերային տնտեսության բոլոր անդամների կողմից: 

6. Ֆերմերային տնտեսության անդամների ցանկությամբ, համաձայնագրում կարող են ներառվել Հայաստանի Հանրապետության օրենսդրության պահանջներին չհակասող այլ պայմաններ: 

7. Ֆերմերայաին տնտեսության անդամների փոփոխությունները պետք է ներառվեն համաձայնագրում: 
  
ՀՈԴՎԱԾ 5. ՖԵՐՄԵՐԱՅԻՆ ՏՆՏԵՍՈՒԹՅՈՒՆՆԵՐԻ ՊԵՏԱԿԱՆ ԳՐԱՆՑՈՒՄԸ 
1. Ֆերմերային տնտեսությունը համարվում է ստեղծված` օրենքով սահմանված կարգով  պետական գրանցման պահից: 

2. Ֆերմերային տնտեսությունների պետական գրանցումը իրականացվում է ֆիզիկական անձանց որպես անհատ ձեռնարկատերեր գրանցելու վերաբերյալ օրենքով սահմանված կարգով: 


ԳԼՈՒԽ 3. 

ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՒՅՔԸ 
ՀՈԴՎԱԾ 6. ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՒՅՔԻ ԿԱԶՄԸ 
1. Ֆերմերային տնտեսության գույքի կազմի մեջ կարող են մտնել` հողամասեր, տնկիներ, տնտեսական եւ այլ շենքեր, մելորացիոն եւ այլ շինություններ, մթերատու եւ բանող անասուններ, թռչուններ, գյուղատնտեսական տեխնիկա եւ այլ սարքավորումներ, տրանսպորտային միջոցներ, գույք եւ ֆերմերային տնտեսական գործունեություն իրականացնելու համար անհրաժեշտ այլ միջոցներ: 

2. ֆերմերային տնտեսության գույքի օգտագործման արդյունքում ստացված պտուղները, ապրանքները եւ եկամուտը հանդիսանում է ֆերմերային տնտեսության անդամների ընդհանուր գույքը: 

3. Ֆերմերային տնտեսության գույքը նրա անդամներին պատկանում է համատեղ սեփականության իրավունքով, եթե այլ բան նախատեսված չէ նրանց միջեւ կնքված համաձայնագրով: 

Ֆերմերային տնտեսության գուքի բաժնային սեփականության դեպքում, ֆերմերային տնտեսության անդամների բաժնե?ասերը սահմանվում են  ֆերմերային տնտեսության անդամների միջեւ կնքված համաձայնագրով: 

4. Ֆերմերային տնտեսության գույքի կազմում ընդգրկված ապրանքների ցանկը, ֆերմերային տնտեսության գույքի կազմավորման կարգը սահմանվում է ֆերմերային տնտեսության անդամների կողմից` փոխադարձ համաձայնությամբ: 

ՀՈԴՎԱԾ 7. ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՒՅՔԻ ՏԻՐԱՊԵՏՈՒՄԸ ԵՎ ՕԳՏԱԳՈՐԾՈՒՄԸ 
Ֆերմերային տնտեսության անդամները համատեղ տիրապետում եւ օգտագործում են ֆերմերային տնտեսության գույքը: 

ՀՈԴՎԱԾ 8. ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՒՅՔԻ ՏՆՕՐԻՆՈՒՄԸ 
1.Ֆերմերային տնտեսության գույքի տնօրինման կարգը սահմանվում է սույն օրենքի 4-րդ հոդվածում սահմանված ֆերմերային տնտեսության անդամների միջեւ կնքված համաձայնագրով: 

2. Ֆերմերային տնտեսության գույքի տնօրինումը իրականացնում է ֆերմերային տնտեսության ղեկավարը` ֆերմերային տնտեսության շահերի նպատակով: 

3. Ֆերմերային տնտեսության շահերի նպատակով, ֆերմերային տնտեսության ղեկավարի կնքած գործարքների համար պատասխանատու է ֆերմերային տնտեսությունը` իր գույքով: 

4. Ֆերմերային տնտեսության ղեկավարի կնքած գործարքը համարվում է ֆերմերային տնտեսության շահերի համար կնքված, եթե չի ապացուցվել, որ այն կնքվել է  ֆերմերային տնտեսության ղեկավարի անձնական շահի համար: 

ՀՈԴՎԱԾ 9. ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՒՅՔԻ ԲԱԺԱՆՈՒՄԸ 
1. Ֆերմերային տնտեսության կազմից նրա անդամներից մեկի դուրս գալու դեպքում ֆերմերային տնտեսության հողամասերը եւ արտադության միջոցները բաժանման ենթակա չեն: 

2. Ֆերմերային տնտեսության կազմից դուրս եկած անձը իրավունք ունի ստանալու  դրամական փոխհատուցում` ֆերմերային տնտեսության ընդհանուր սեփականության իրավունքում իր ունեցած բաժնեմասի չափով: Դրամական փոխհատուցման վճարման ժամկետը որոշվում է ֆերմերային տնտեսության անդամների փոխադարձ համաձայնությամբ, համաձայնության բացակայության դեպքում այն որոշվում է դատական կարգով եւ չի կարող գերազանցել մեկ տարին` հաշված ֆերմերային տնտեսության անդամի կողմից  ֆերմերային տնտեսությունից դուրս գալու վերաբերյալ դիմում ներկայացնելու պահից: 

3. Ֆերմերային տնտեսությունից դուրս եկած անձը, դուրս գալու պահից հաշված երկու տարվա ընթացքում կրում է սուբսիդիար պատասխանատվություն մինչեւ իր դուրս գալու պահը ֆերմերային տնտեսության գործունեության արդյունքում առաջացած պարտավորությունների համր` ֆերմերային տնտեսության սեփականությունում իր բաժնեմասի արժեքի սահմաններում: 

4. Ֆերմերային տնտեսության կազմից նրա բոլոր անդամների դուրս գալու հետեւանքով ֆերմերային տնտեսության վերացման դեպքում, ֆերմերային տնտեսության գույքը ենթակա է բաժանման նրա անդամների մեջեւ` Հայաստանի Հանրապետության քաղաքացիական օրենսգրքով սահմանաված կարգով: 

ՀՈԴՎԱԾ 10. ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՒՅՔԸ ԺԱՌԱՆԳԵԼԸ 
ֆերմերային տնտեսության գույքը ժառանգելու հետ կապված իրավահարաբերությունները կարգավորվում են Հայաստանի Հանրապետության քաղաքացիական օրենսգրքով սահմանաված կարգով:   
  

ԳԼՈՒԽ 4. 

ՖԵՐՄԵՐԱՅԻՆ ՏՆՏԵՍՈՒԹՅՈՒՆ ՍՏԵՂԾԵԼՈՒ ՆՊԱՏԱԿՈՎ ՏՐԱՄԱԴՐՎԱԾ ԵՎ (ԿԱՄ) ՁԵՌՔ ԲԵՐՎԱԾ ՀՈՂԱՄԱՍԵՐՆ ՈՒ ՖԵՐՄԵՐԱՅԻՆ   ՏՆՏԵՍՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՈՒՄԸ 
ՀՈԴՎԱԾ 11. ՖԵՐՄԵՐԱՅԻՆ ՏՆՏԵՍՈՒԹՅՈՒՆ ՍՏԵՂԾԵԼՈՒ ՆՊԱՏԱԿՈՎ ՏՐԱՄԱԴՐՎԱԾ ԵՎ(ԿԱՄ)  ՁԵՌՔ ԲԵՐՎԱԾ ՀՈՂԱՄԱՍԵՐՆ ՈՒ ՖԵՐՄԵՐԱՅԻՆ ՏՆՏԵՍՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԻՐԱԿԱՆԱՑՈՒՄԸ 
1. Ֆերմերային տնտեսություն ստեղծելու եւ նրա գործունեության իրականացման համար, գյուղատնտեսական նշանակության հողերից կարող են տրամադրվել եւ(կամ) ձեռք բերվել հողոմասեր: 

2.  Ֆերմերային տնտեսության գործունեության իրականացման համար անհրաժեշտ  շենքերի, շինությունների եւ կառուցների շինարարության համար տրամադրվում  եւ(կամ) ձեռք են բերվում գյուղատնտեսական նշանակության  եւ(կամ) այլ կատեգորիայի հողամասեր: 

3. Ֆերմերային տնտեսություն ստեղծելու եւ նրա գործունեության իրականացման համար տրամադրված  եւ(կամ) ձեռք բերված հողամասերը ձեւավորվում են Հայաստանի Հանրապետության հողային օրենսդրությանը համապատասխան: 

ՀՈԴՎԱԾ 12. ՖԵՐՄԵՐԱՅԻՆ ՏՆՏԵՍՈՒԹՅՈՒՆ ՍՏԵՂԾԵԼՈՒ ԵՎ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆԵԼՈՒ ՆՊԱՏԱԿՈՎ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ  ՄԱՐՄԻՆՆԵՐԻ ՍԵՓԱԿԱՆՈՒԹՅԱՆ ՆԵՐՔՈ ԳՏՆՎՈՂ ԳՅՈՒՂԱՏՆՏԵՍԱԿԱՆ ՆՇԱՆԱԿՈՒԹՅԱՆ ՀՈՂԵՐԻՑ` ՀՈՂԱՄԱՍԵՐ ՏՐԱՄԱԴՐԵԼՈՒ ԿԱՐԳԸ 
1. Ֆերմերային տնտեսություն ստեղծելու եւ գործունեություն ծավալելու նպատակով պետական կամ տեղական ինքնակառավարման մարմինների սեփականությունը հանդիսացող գյուղատնտեսական նշանակության հողերից հողամասեր ձեռք բերելու շահագռգռված անձինք պետական իշխանության գործադիր մարմին կամ տեղական ինքնակառավարման մարմին ներկայացնում են հայցագիր, որում նշվում է. 

1) հողամասի օգտագործման նպատակը (ստեղծում, ֆերմերային տնտեսական գործունեության իրականացում, դրա ընդլայնում), 

2) տրամադրվող հողամասի նկատմամբ հայցվող իրավունքը (սեփականության կամ վարձակալության), 

3) հողամասը սեփականության իրավունքով տրամադրելու պայմանները (վճարի դիմաց, կամ անհատույց), 

4) հողամասի վարձակալության ժամկետը, 

5) տրամադրվող հողամասի չափսերի (մակերեսի) հիմնավորումը (ֆերմերային տնտեսության անդամների քանակը, ֆերմերային տնտեսության գործունեության տեսակները), 

6) հողամասի ենթադրյալ տեղակայման վայրը: 

2. Հայցագրին կցվում է ֆերմերային տնտեսության անդամների միջեւ սույն օրենքի 4-րդ հոդվածով սահմանված կարգով կնքված համաձայնագիրը: 

3. Սույն հոդվածի 1-ին մասում նշված հայցագրի, կամ պետական իշխանության գործադիր մարմնի ցուցումով  տեղական ինքնակառավարման մարմինը, կամ նրա հանձնարարությամբ համապատասխան հողհատկացման մարմինը, հաշվի առնելով տարածքի գոտիականությունը, մեկ ամսվա ընթացքում ապահովում է հողամասի սահմանների  նախագծի նախապատրաստումը եւ հաստատում է այն: 

4. Պետական իշխանության գործադիր մարմինը, կամ տեղական ինքնակառավարման մարմինը տասնչորս օրվա ընթացքում ընդունում է որոշում (վարչական ակտ) հայցվող հողամասը սեփականության իրավունքով վճարի դիմաց, կամ անհատույց կամ վարձակալական հիմունքներով տրամադրելու մասին, որոշմանը կցելով այդ հողամասի սահմանների նախագիծը: 

5. Ֆերմերային տնտեսության ստեղծման, գործունեության իրականացման կամ  ընդլայնման վերաբերյալ հողամասի առուվաճառքի, կամ վարձակալության պայմանագիրը կնքվում է, դիմողի կողմից հողամասի կադաստրային քարտեզը (գծագիրը) պետական իշխանության գործադիր մարմին կամ տեղական ինքնակառավարման մարմին ներկայացնելուց` յոթ օրվա ընթացքում: 

6. Պետական իշխանության գործադիր մարմնի, կամ տեղական ինքնակառավարման մարմնի որոշումը, ֆերմերային տնտեսություն ստեղծելու եւ ֆերմերային գործունեություն իրականացնելու նպատակով հողամաս հատկացնելու պահանջը մերժելու մասին, կարող է բողոքարկվել վերադասության կարգով` «Վարչարարության հիմունքների եւ վարչական վարույթի մասին» Հայաստանի Հանրապետության օրենքով սահմանված կարգով, կամ դատական կարգով` Վարչական դատավարության օրենսգրքով սահմանված կարգով: 

7. Ֆերմերային տնտեսությունների համար որոնց հիմնական գործունեությունը համարվում է այգեգործությունը, բանջարաբուծությունը, ծաղկաբուծությունը, խաղողաբուծությունը, սերմնաբուծությունը, թռչնաբուծությունը, մեղվաբուծությունը, ձկնաբուծությունը կամ  գյուղատնտեսական ապրանքների արտադրության նպատակով այլ գործունեությունը որոնց համար պահանջում է հողամասի օգտագործում` հողամասի նվազագույն  չափսերը չեն սահմանվում: 

ԳԼՈՒԽ 5 

ՖԵՐՄԵՐԱՅԻՆ ՏՆՏԵՍՈՒԹՅԱՆ ԱՆԴԱՄՆԵՐԸ 
ՀՈԴՎԱԾ 14. ՖԵՐՄԵՐԱՅԻՆ ՏՆՏԵՍՈՒԹՅՈՒՆ ՆՈՐ ԱՆԴԱՄՆԵՐ ԸՆԴՈՒՆԵԼՈՒ ԵՎ ԱՆԴԱՄՈՒԹՅԱՆ ԴԱԴԱՐԵՑՄԱՆ ԿԱՐԳԸ 
1. Ֆերմերային տնտեսություն նոր անդամներ կարող են ընդունվել սույն օրենքի 3-րդ հոդվածի 2-րդ մասով սահմանված կարգով: 

2. Ֆերմերային տնտեսություն նոր անդամի ընդունումը իրականացվում է անդամագրվող անձի հայցագրի հիման վրա, ֆերմերային տնտեսության անդամների փոխհամաձայնությամբ: 

3. Ֆերմերային տնտեսության անդամությունը դադարում է, տվյալ անդամի ֆերմերային տնտեսության անդամությունից դուրս գալու կամ մահվան դեպքում: 

4. Ֆերմերային տնտեսության անդամությունից դուրս գալու հիմքվ անդամությունը դադարում է տվյալ անձի հայցագրի հիման վրա: 

ՀՈԴՎԱԾ 15. ՖԵՐՄԵՐԱՅԻՆ ՏՆՏԵՍՈՒԹՅԱՆ ԱՆԴԱՄՆԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ 
1. Ֆերմերային տնտեսության անդամները փոխադարձ համաձայնությամբ սահմանում են ֆերմերային տնտեսության ներքին կանոնակարգը, հաշվի առնելով որակավորումը եւ տնտեսական անհրաժեշտությունը`  սահմանում են ֆերմերային տնտեսության անդամների իրավունքներն ու պարտականությունները,  ինչպես նաեւ պարտականությունները չկատարելու համար նախատեսված պատասխանատվությունը: 

2. Ֆերմերային տնտեսության յուրաքանչյուր անդամ, ֆերմերային տնտեսության գործունեության արդյունքում գոյացած ընդհանուր եկամուտներից, դրամական եւ(կամ) բնամեթերքի (պտուղ, արտադրանք) ձեւով, բաժին ստանալու իրավունք ունի (ֆերմերային տնտեսության յուրաքանչյուր անդամի անձնական եկամուտ): Ֆերմերային տնտեսության յուրաքանչյուր անդամին վճարվող անձնական եկամուտի չափը որոշվում է ֆերմերային տնտեսության անդամների միջեւ կնքված համաձայնագրին համապատասխան: 

ՀՈԴՎԱԾ 16. ՖԵՐՄԵՐԱՅԻՆ ՏՆՏԵՍՈՒԹՅԱՆ ՂԵԿԱՎԱՐԸ 
1. Ֆերմերային տնտեսության անդամների փոխհամաձայնությամբ, այդ տնտեսության անդամներից մեկը ճանաչվում է տվյալ ֆերմերային տնտեսության ղեկավար: Եթե ֆերմերային տնտեսությունը ստեղծվել է մեկ անձի կողմից, ապա նա հանդիսանում է այդ ֆերմերային տնտեսության ղեկավարը: 

2. Ֆերմերային տնտեսության ղեկավարը պարտավոր է բարեխղճորեն եւ ողջամիտ գործել ի շահ իր կողմից ներկայացվող ֆերմերային տնտեսության, եւ իրավունք չունի կատարել այնպիսի գործողություններ, որոնք կխախտեն ֆերմերային տնտեսության եւ նրա անդամների իրավունքներն ու օրինական շահերը: 

ՀՈԴՎԱԾ 17. ՖԵՐՄԵՐԱՅԻՆ ՏՆՏԵՍՈՒԹՅԱՆ ՂԵԿԱՎԱՐԻ ԼԻԱԶՈՐՈՒԹՅՈՒՆՆԵՐԸ 
1. Ֆերմերային տնտեսության ղեկավարը. 

1) կազմակերպում է ֆերմերային տնտեսության աշխատանքները, 

2) առանց լիազորագրի հանդես է գալիս ֆերմերային տնտեսության անունից, այդ թվում ներկայացնում է նրա շահերը եւ կնքում գործարքներ, 

3) տալիս է ֆերմերային տնտեսության անունից գործելու լիազորագրեր 

4) աշխատանքի է ընդունում եւ աշխատանքից ազատում է ֆերմերային տնտեսության վարձու աշխատողներին 

5) կազմակերպում է ֆերմերային տնտեսությունում հաշվառման իրականացման եւ հաշվետվություններ ներկայացնելու գործառույթները, 

6) իրականացնում է ֆերմերային տնտեսության անդամների կողմից հաստատված համաձայնագրով սահմանաված  այլ լիազորություններ: 

ՀՈԴՎԱԾ 17. ՖԵՐՄԵՐԱՅԻՆ ՏՆՏԵՍՈՒԹՅԱՆ ՂԵԿԱՎԱՐԻ ՓՈՓՈԽՈՒԹՅՈՒՆԸ 
1. Ֆերմերային տնտեսության ղեկավարի կողմից իր լիազորություններից ինքնակամ հրաժարվելու, կամ մահվան, կամ վեց ամսից ավել ժամկետով պարտականությունների կատարման անհնարինության դեպքում, ֆերմերային տնտեսության անդամների փոխադարձ համաձայնությամբ ֆերմերային տնտեսության ղեկավար է ճանաչվում այդ ֆերմերային տնտեսության մեկ այլ անդամ: 

2.  Ֆերմերային տնտեսության ղեկավարի փոփոխությունը պետք է ամրագրվի` ֆերմերային տնտեսության անդամների կողմից  սույն օրենքի 4-րդ հոդվածում սահմանված կարգով կնքված համաձայնագրում: 

3. Ֆերմերային տնտեսության ղեկավարի փոփոխությունը չի առաջացնում այդ անձի տվյալ ֆերմերային տնտեսության անդամության դադարեցում: 

ԳԼՈՒԽ 6 

ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՐԾՈՒՆԵՈՒԹՅՈՒՆԸ 
ՀՈԴՎԱԾ 19. ՖԵՐՄԵՐԱՅԻՆ ՏՆՏԵՍՈՒԹՅԱՆ ԳՈՐԾՈՒՆԵՈՒԹՅԱՆ ՏԵՍԱԿՆԵՐԸ 
1. Ֆերմերային տնտեսության գործունեության հիմնական տեսակներ են հանդիսանում գյուղատնտեսական ապրանքների արտադրությունը եւ վերամշակումը, ինչպես նաեւ սեփական արտադրության գյուղատնտեսական ապրանքների փոխադրումը (տեղափոխումը), պահեստավորումը եւ իրացումը: 

2. Ֆերմերային տնտեսության անդամները ելնելով սեփական շահից, ինքնուրույն  որոշում են ֆերմերային տնտեսության գործունեության տեսակները եւ գյուղատնտեսական ապրանքների արտադրության ծավալը: 

3. Սեփական կարիքների համար փոխադրումներ են համարվում, ֆերմերային տնտեսության ավտոտրանսպորտային միջոցներով իրականացվող այն փոխադրումերը, որի արդյունքում ֆերմերային տնտեսության կարիքների համար տեղափոխվում է. 

1) հումք, անասնակեր, 

2) արտադրված եւ(կամ) վերամշակված գյուղատնտեսական ապրանքներ, 

3) գյուղատնտեսական տեխնիկա եւ(կամ) դրանց պահեստամասեր, 

4) սերմեր, 

5) պարարտանյութեր, 

6) վառելիքաքսուքային նյութեր 

7) այլ բեռներ: 

ԳԼՈՒԽ 7 

ՖԵՐՄԵՐԱՅԻՆ ՏՆՏԵՍՈՒԹՅՈՒՆՆԵՐԻ ՄԻՎՈՐՈՒՄԸ 
ՀՈԴՎԱԾ 20. ՖԵՐՄԵՐԱՅԻՆ ՏՆՏԵՍՈՒԹՅՈՒՆՆԵՐԻ ՄԻՎՈՐՈՒՄԸ 
Ֆերմերային տնտեսությունները, իրենց ձեռնարկատիրական գործունեության համակարգման, ընդհանուր գույքային շահերի ներկայացման եւ պաշտպանության  նպատակով, փոխադարձ համաձայնությամբ  կարող են ստեղծել միավորումներ` տարածքային եւ ճյուղային հատկանիշներով ասոցիացիաների կամ ֆերմերային տնտեսությունների միությունների ձեւով, ինչպես նաեւ կարող են հանդես գալ որպես առեւտրային եւ ոչ առեւտրային կազմակերպությունների` հիմնադիր, մասնակից, կամ անդամ: 
  

ԳԼՈՒԽ 8 

ՖԵՐՄԵՐԱՅԻՆ ՏՆՏԵՍՈՒԹՅՈՒՆՆԵՐԻ ԴԱԴԱՐՈՒՄԸ 
ՀՈԴՎԱԾ 21. ՖԵՐՄԵՐԱՅԻՆ ՏՆՏԵՍՈՒԹՅԱՆ ԴԱԴԱՐՄԱՆ ՀԻՄՔԵՐԸ 
1. Ֆերմերային տնտեսությունը դադարում է. 

1) դադարման մասին` ֆերմերային տնտեսության անդամների միաձայն որոշման դեպքում, 

2) ֆերմերային տնտեսությունում, ֆերմերային տենտեսության գործունեությունը շարունակելու ցանկություն ունեցող  ոչ մի անդամ, կամ ժառանգ չմնալու դեպքում, 

3) ֆերմերային տնտեսության անվճարունակության (սնանկության) դեպքում, 

4) ֆերմերային տնտեսության գույքային բազայի հիման վրա արտադրական կոոպերատիվ, կամ տնտեսական ընկերակցություն ստեղծելու դեպքում, 

5) Դատական ակտի հիման վրա: 

2. Ֆերմերային տնտեսության դադարման վերաբերյալ առաջացած վեճերը ենթակա են քննության դատական կարգով: 
  

ՀՈԴՎԱԾ 22. ՖԵՐՄԵՐԱՅԻՆ ՏՆՏԵՍՈՒԹՅԱՆ ԴԱԴԱՐՄԱՆ ԿԱՐԳԸ 
Ֆերմերային տնտեսությունը դադարում է Հայաստանի Հանրապետության քաղաքացիական օրենսգրքով սահմանված կանոնների համաձայն, եթե այլ բան չի բխում օրենքից, Հայաստանի Հանրապետության այլ նորմատիվ իրավական ակտերից, կամ իրավահարաբերությունների էությունից: 

ՀՈԴՎԱԾ 23. ՕՐԵՆՔԻ ՈՒԺԻ ՄԵՋ ՄՏՆԵԼԸ 
Սույն օրենքը ուժի մեջ է մտնում պաշտոնական հրապարակման օրվանից: 

ՏԵՂԵԿԱՆՔ-ՀԻՄՆԱՎՈՐՈՒՄ 

ԳՅՈՒՂԱՑԻԱԿԱՆ (ՖԵՐՄԵՐԱՅԻՆ) ՏՆՏԵՍՈՒԹՅՈՒՆՆԵՐԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
«Գյուղացիական (ֆերմերային) տնտեսությունների մասին» Հայաստանի Հանրապետության օրենքի ընդունման անհրաժեշտությունը պայմանավորված է «Գյուղատնտեսության զարգացման մասին» Հայաստանի Հանրապետության օրենքի կիրարկումն ապահովելու հետ եւ այդ օրենքի նախագծի հիմնավորումներրն վերաբերվում են նաեւ  «Գյուղացիական (ֆերմերային) տնտեսությունների մասին» Հայաստանի Հանրապետության օրենքի նախագծին` նախագծում ներկայացված դրույթներին վերաբերվող հիմնավորումների շրջանակում: 

Նախագիծ
Պ-10562-15.12.2010-ԳԲ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Մասնավոր օժանդակ տնտեսությունների մասին
ՀՈԴՎԱԾ 1. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅԱՆ ՎԱՐՈՒՄԻՑ ԾԱԿՈՂ ՀԱՍԱՐԱԿԱԿԱՆ ՀԱՐԱԲԵՐՈՒԹՅՈՒՆՆԵՐԻ ԻՐԱՎԱԿԱՆ ԿԱՐԳԱՎՈՐՈՒՄԸ 
1. Սույն օրենքը կարգավորում է մասնավոր օժանդակ տնտեսության վարումից ծակող հասարակական հարաբերությունները: 

2. Քաղաքացիների կողմից մասնավոր օժանդակ տնտեսության վարման իրավական կարգավորումը իրականացվում է Հայաստանի Հանրապետության սահմանադրությամբ, սույն օրենքով, այլ օրենքներով եւ նորմատիվ իրավական այլ ակտերով: 

ՀՈԴՎԱԾ 2. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅԱՆ ՀԱՍԿԱՑՈՒԹՅՈՒՆԸ 
1. Մասնավոր օժանդակ տնտեսությունը գյուղատնտեսական ապրանքների արտադրության եւ վերամշակման   ձեռնարկատիրական չհամարվող գործունեության ձեւ է: 

2. Սեփական պահանջմունքների բավարարման նպատակով` մասնավոր օժանդակ տնտեսություն վարում է քաղաքացին, կամ քաղաքացին ու նարա հետ համատեղ բնակվող եւ (կամ)  նրա հետ համատեղ մասնավոր օժանդակ տնտեսություն վարող նրա ընտանիքի անդամները մասնավոր օժանդակ տնտեսության վարման նպատակով տրամադրված եւ (կամ)  ձեռք բերված հողամասում: 

3. Մասնավոր օժանդակ տնտեսության վարման արդյունքում արտադրված եւ (կամ) վերամշակված գյուղատնտեսական արտադրանքը համարվում է մասնավոր օժանդակ տնտեսություն վարող քաղաքացիների սեփականությունը: 

4. Մասնավոր օժանդակ տնտեսություն վարող քաղաքացիների կողմից մասնավոր օժանդակ տնտեսության վարման արդյունքում արտադրված եւ (կամ) վերամշակված գյուղատնտեսական արտադրանքի իրացումը ձեռնարկատիրական գործունեություն չի համարվում: 

ՀՈԴՎԱԾ 3. ՔԱՂԱՔԱՑԻՆԵՐԻ ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅԱՆ ՎԱՐՄԱՆ ԻՐԱՎՈՒՆՔԸ 
1. Մասնավոր օժանդակ տնտեսություն կարող են վարել այն գործունակ քաղաքացիները, որոնց կողմից ձեռք է բերվել եւ(կամ) որոնց տրամադրվել է հողամաս մասնավոր օժանդակ տնտեսություն վարելու համր: 

2. Քաղաքացիները իրավունք ունեն վարել մասնավոր օժանդակ տնտեսություն` հողամասի նկատմաբ իրավունքների պետական գրանցման պահից: Մասնավոր օժանդակ տնտեսությունը գրանցում չի պահանջվում: 

3. Պետական կամ տեղական ինքնակառավարման մարմինների սփականություն հանդիսացող հողամասերը մասնավոր օժանդակ տնտեսության վարման նպատակով տրամադրվում են գյուղական վայրերում մշտական բնակվող եւ գրանցված քաղաքացիներին: 

4. Պետական կամ տեղական ինքնակառավարման մարմինների սեփականություն հանդիսացող հողամասերը մասնավոր օժանդակ տնտեսության վարման նպատակով քաղաքներում  մշտապես բնակվող եւ գրանցված քաղաքացիներին տրամադրվում են ազատ հողերի առկայության դեպքում: 

5. Գյուղական բնակավայրերի հողերը քաղաքային բնակավայրերի սահմաններում ներառելու դեպքում մասնավոր օժանդակ տնտեսություն վարող քաղաքացիները պահպանում են մասնավոր օժանդակ տնտեսություն վարելու իրենց իրավունքները այն հողամասերում, որոնք նրանք ձեռք են բերել եւ(կամ) նրանց տրամադրվել են մասնավոր օժանդակ տնտեսություն վարելու համար: 

ՀՈԴՎԱԾ 4. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅԱՆ ՎԱՐՄԱՆ ՀԱՄԱՐ ՆԱԽԱՏԵՍՎԱԾ ՀՈՂԵՐԸ 
1. Մասնավոր օժանդակ տնտեսության վարման համար կարող են օգտագործվել ինչպես բնակավայրի սահմաններում գտնվող (այսուհետ` տնամերձ հողամաս) այնպես էլ բնակավայրի սահմաններից  դուրս  գտնվող հողերը ((այսուհետ`դաշտային հողամաս): 

2. Տնամերձ հողամասերը օգտագործվում են ինչպես գյուղատնտեսական արտադրանքներ արտադրելու, այնպես էլ քաղաքաշինական նորմերի, շինարարական, էկոլոգիական, սանիտարահիգենիկ, հակահրդեհային եւ այլ կանոնների եւ նորմատիվների պահպանմամբ բնակելի տան, արտադրական, տնտեսական եւ այլ շենքեր, շինությունների կառուցելու համար: 

3. Դաշտային հողամասերը օգտագործվում են բացառապես գյուղատնտեսական ապրանքների արտադրության նպատակով` առանց կառուցապատման իրավունքի: 

4. Մասնավոր օժանդակ տնտեսության վարման համար, պետական եւ տեղական ինքնակառավարման սեփականությունը հանդիսացող հողերից, քաղաքացիներին սեփականության իրավունքով տրամադրվող հողամասերի մակերեսները` չափսերը (նվազագույն եւ առավելագույն) սահմանում է Հայաստանի Հանրապետության կառավարությունը: Նմանատիպ հողերի տրամադրումը կատարվում է հողային օրենսդրությամբ սահմանված կարգով: Սույն հոդվածի 4-րդ մասով սահմանված հողերը տրամադրվում են Հայաստանի Հանրապետության հողային օրենսդրությամբ սահմանված կարգով: 

5. Միեւնույն մասնավոր օժանդակ տնտեսություն վարող քաղաքացիներին սեփականության եւ(կամ) այլ իրավունքով պատկանող եւ մասնավոր օժանդակ տնտեսության վարման համար օգտագործվող,  բոլոր հողամասերի առավելագույն մակերեսը` չափսը, սահմանվում է օրենքով: Այդ չափսերը գերազանցող հողամասերի առկայության դեպքում, ավել մասը պետք է օտարվի, ոչ ուշ քան մեկ տարվա ընթացքում դրա նկատմամբ իրավունքների ձեռք բերման օրվանից, կամ այդ ժամկետում տվյալ անձինք պարտավոր են գրանցվել որպես անհատ ձեռնարկատերեր, կամ տվյալ տնտեսությունը պետք է ստանա պետական գրանցում, որպես` գյուղացիական ֆերմերային տնտեսության: 

6. Մասնավոր օժանդակ տնտեսության վարման նպատակով, քաղաքացիների կողմից ձեռք բերված եւ(կամ) նրանց տրամադրվող  հողամասերի շրջանառությունը իրականացվում է Հայաստաի Հանրապետության քաղաքացիական եւ հողային օրենսդրություններին համապատասխան: 

ՀՈԴՎԱԾ 5. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅՈՒՆ ՎԱՐՈՂ ՔԱՂԱՔԱՑԻՆԵՐԻ ՓՈԽՀԱՐԱԲԵՐՈՒԹՅՈՒՆՆԵՐԸ ՊԵՏԱԿԱՆ ԻՇԽԱՆՈՒԹՅԱՆ ՈՒ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ՀԵՏ 
1. Պետական իշխանության ու տեղական ինքնակառավարման մարմինների միջամտությունը մասնավոր օժանդակ տնտեսություն վարող քաղաքացիների գործունեությանը արգելվում է, բացառությամբ օրենքով նախատեսված դեպքերի: 

2. Պետական կառավարման, տարածքային կառավարման եւ տեղական ինքնակառավարման մարմինները օրենքով սահմանված իրենց լիազորությունների շրջանակում իրականացնում են հսկողություն մասնավոր օժանդակ տնտեսություն վարող քաղաքացիների կողմից օրենսդրության պահպմանման  նկատմամբ: 

ՀՈԴՎԱԾ 6. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅՈՒՆ ՎԱՐԵԼՈՒ ՀԱՄԱՐ ՕԳՏԱԳՈՐԾՎՈՂ ՍԵՓԱԿԱՆՈՒԹՅՈՒՆԸ 
Մասնավոր օժանդակ տնտեսություն վարելու համար օգտագործվում են այդ տնտեսությունը վարող քաղաքացիներին սեփականության եւ(կամ) այլ իրավունքով պատկանող,  մասնավոր օժանդակ տնտեսություն վարելու նպատակով ձեռք բերված եւ(կամ) տրամադրված հողամաս, բնակելի տուն, արտադրական, տնտեսական եւ այլ շենքեր շինություններ, այդ թվում ջերմոցներ, ինչպես նաեւ գյուղատնտեսական անասուններ, մեղուներ եւ թռչուններ, գյուղատնտեսական տեխնիկա, գույք, սարքավորումներ, տրանսպորտային միջոցներ եւ այլ գույք: 

ՀՈԴՎԱԾ 7. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅՈՒՆՆԵՐԻՆ ՑՈՒՑԱԲԵՐՎՈՂ ՊԵՏԱԿԱՆ ԵՎ ԱՅԼ ՏԵՍԱԿԻ ԱՋԱԿՑՈՒԹՅՈՒՆԸ 
1. Պետական իշխանության եւ տեղական ինքնակառավարման մարմինները սահմանում են մասնավոր օժանդակ տնտեսություն վարող քաղաքացիներին աջակցելու միջոցները, Հայաստանի Հանրապետության օրենսդրությամբ սահմանված կարգով: 

2. Մասնավոր օժանդակ տնտեսություն վարող քաղաքացիներին պետական աջակցությունը կարող է իրականացվել հետեւյալ ուղղություններով. 

1) Սպասարկման ենթակառուցվածքի ձեւավորում (մոտեցման ճանապարհներ, կապի միջոցներ, ջրամատակարարում, էներգոմատակարարում եւ այլն) եւ  մասնավոր օժանդակ տնտեսության գործունեության ապահովում, իրացման (առեւտրային), վերամշակման, սպասարկման եւ այլ գյուղատնտեսական սպառողական կոոպերատիվների ստեղծման համագործակցություն, 

2) մասնավոր օժանդակ տնտեսությունների ստեղծման խրախուսում, կազմակերպական- իրավական, էկոլոգիական եւ սոցիալական պայմանների ստ?ղծման ճանապարհով, այդ թվում  մասնավոր օժանդակ տնտեսություններին եւ(կամ) նրանց սպասարկող գյուղատնտեսական կոոպերատիվներին եւ այլ կազմակերպություններին պետական ֆինանսական եւ նյութատեխնիկական միջոցների տրամադրում, փոխառության սկզբունքներով, ինչպես նաեւ գիտատեխնիկական մշակումներով եւ նորագույն տեխնոլոգիաների  տրամադրմամբ: 

3) Տոհմային մթերատու գյուղատնտեսական անասունների որակի բարձրացման միջոցառումների անցկացում, գյուղատնտեսական անասունների արհեստական բեղմնավորումների կազմակերպում: 

4) Անասունների ամենամյա անվճար անասնաբուժական հետազոտություն, անասնաբուժական անվճար սպասարկման ապահովում, կենդանիների վարակիչ հիվանդությունների դեմ պայքարի կազմակերպում, 

3. Հայաստանի Հանրապետության օրենսդրությամբ գյուղատնտեսական ապրանքարտադրողներին ցուցաբերվող պետական աջակցության համար նախատեսված միջոցները, որոնք իրագործվում են պետական եւ տեղական ինքնակառավարման բյուջեներից` տարածվում է նաեւ մասնավոր օժանդակ տնտեսությունների վրա: 

4. Հայաստանի Հանրապետության պետական իշխանության եւ տեղական ինքնակառավարման մարմինները իրենց լիազորությունների շրջանակներում մշակում եւ իրականացնում են ծրագրեր մասնավոր օժանդակ տնտեսությունների զարգացման եւ գյուղական բնակավայրերի սոցիալ-տնտեսական զարգացման համար, այդ ծրագրերին  համապատասխան որոշում են մասնավոր օժանդակ տնտեսություններին, դրանց սպասարկող գյուղատնտեսական կոոպերատիվներին եւ այլ կազմակերպություններին հատկացվող աջակցության ձեւը, չափը եւ կարգը: 

ՀՈԴՎԱԾ 8. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅՈՒՆՆԵՐԻ ՀԱՇՎԱՌՈՒՄԸ 
1. Մասնավոր օժանդակ տնտեսությունների հաշվառումը իրականցվում է տնտեսահաշվարկային գրանցամատյաններում, այն տեղական ինքնակառավարման մարմնի կողմից, որի տարածքում է գտնվում համապատասխան մասնավոր օժանդակ տնտեսության հողամասը: Եթե տվյալ մասնավոր օժանդակ տնտեսությունը ունի հողամասեր տարբեր տեղական ինքնակառավարման մարմինների տարածքներում, ապա այն տեղական ինքնակառավարման մարմինը, որի տարածքից ավելի վաղ է տրամադրվել հողամաս, այս պայմանի հավասարության դեպքում մասնավոր օժանդակ տնտեսություն վարող անձի ցանկությամբ: 

2. Մասնավոր օժանդակ տնտեսությունների հաշվառման տնտեսահաշվարկային գրանցամատյանների ձեւը, վարման ու պահպանման կարգը սահմանում է Հայաստանի Հանրապետության կառավարությունը: 

ՀՈԴՎԱԾ 9. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅՈՒՆ ՎԱՐՈՂ ԱՆՁԱՆՑ ՊԱՐՏԱԴԻՐ ՍՈՑԻԱԼԱԿԱՆ ԱՊԱՀՈՎԱԳՐՈՒԹՅԱՆ ԿԱՐԳԸ 
Մասնավոր օժանդակ տնտեսություն վարող անձինք ինքնակամ կարող են մտնել պարտադիր սոցիալական ապահովագրության իրավահարաբերությունների մեջ` գործատուի եւ վարձու աշխատողների համար Հայաստանի Հանրապետության օրենսդրությամբ սահմանված կարգով: 

ՀՈԴՎԱԾ 10. ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅԱՆ ՎԱՐՄԱՆ ԴԱԴԱՐՈՒՄԸ 
Մասնավոր օժանդակ տնտեսության վարումը դադարում է. 

1) Մասնավոր օժանդակ տնտեսություն վարելու համար հատկացված հողամասի նկատմամբ իրավունքների դադարմամաբ, 

2) Մեկ անձի կողմից մասնավոր օժանդակ տնտեսություն վարելու դեպքում, նրա մահվան դեպքում, եթե հողամասի նկատմամբ իրավունքը չի նախատեսում ժառանգություն, կամ ժառանգները հրաժարվել են ժառանգությունից, կամ մասնավոր օժանդակ տնտեսություն վարելու ցանկություն չեն հայտնել: 

ՀՈԴՎԱԾ 11. ՍՈՒՅՆ ՕՐԵՆՔԻ ՈՒԺԻ ՄԵՋ ՄՏՆԵԼԸ 
Սույն օրենքը մտնում է ուժի մեջ պաշտոնական հրապարակման օրվանից: 
  

ՏԵՂԵԿԱՆՔ-ՀԻՄՆԱՎՈՐՈՒՄ 

ՄԱՍՆԱՎՈՐ ՕԺԱՆԴԱԿ ՏՆՏԵՍՈՒԹՅՈՒՆՆԵՐԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
«Մասնավոր օժանդակ տնտեսությունների մասին» Հայաստանի Հանրապետության օրենքի ընդունման անհրաժեշտությունը պայմանավորված է «Գյուղատնտեսության զարգացման մասին» Հայաստանի Հանրապետության օրենքի կիրարկումն ապահովելու հետ եւ այդ օրենքի նախագծի հիմնավորումներն վերաբերվում են նաեւ  «Մասնավոր օժանդակ տնտեսությունների մասին» Հայաստանի Հանրապետության օրենքի նախագծին` նախագծում ներկայացված դրույթներին վերաբերվող հիմնավորումների շրջանակում: 

